
Partneriaeth Eco Dyffryn Dyfi
1.0   Cyflwyniad

1.1  Beth ydyw’r Bartneriaeth?

1.1.1 Grŵp-sefydliad ydyw Partneriaeth Eco Dyffryn Dyfi (a adwaenir yn fwy aml bellach fel ‘ecodyfi’), a reolir yn lleol o fewn yr hyn a elwir ‘y trydydd sector’(hynny yw, dydyw’r grŵp-sefydliad ddim yn perthyn i’r sector cyhoeddus na’r sector preifat).  Ein cenhadaeth ydyw meithrin adfywiad cymunedol cynaladwy yn nyffryn Dyfi.  Ymdrechwn i hybu budd a lles amgylcheddol, economaidd a chymdeithasol – oll yn gyfochrog â’i gilydd – ac wrth gyfarfod ag anghenion lleol, sicrhawn bod i’n gweledigaeth ni bersbectif hir-dymor a byd-eang.

1.1.2 Yn gyfreithiol, mae’r grŵp-sefydliad yn gwmni cyfyngedig trwy warant (nad ydyw’n dosrannu gorged [gweddillion arian, ‘dros ben’] ei enillion i’w aelodau).  Gwelir y Memorandwm a’r Erthyglau Cymdeithasiad yn Atodiad 1.

1.1.3 Gweithiwn trwy godi ymwybyddiaeth o’r hyn sydd bosib ac o sut i’w wneud, trwy rwydweithio, trwy symbylu eraill i weithredu, a thrwy gywain adnoddau i ganolbwyntio ar brosiectau neilltuol.

1.1.4 Rheolir rhai prosiectau’n uniongyrchol gan Fwrdd ecodyfi.  Rheolir eraill gan grwpiau annibynnol sy’n gweithio o fewn ‘ymbarél‘ ecodyfi.

1.1.5 Ystyriwn ni ein hunain fel math o fainc-brofi ar gyfer trafod a chyfarfod gofynion lleol; trwy ymgynnwys pobl leol mewn datblygiadau cynaladwy, ac er mwyn hyrwyddo a hwyluso pobl i weithio mewn partneriaethau â’i gilydd.

1.1.6 Datblygwyd ecodyfi (y cyfeirir ato weithiau yn y ddogfen yma fel ‘y Bartneriaeth’) yn ystod y flwyddyn 1997; fe’i sefydlwyd ym 1998, ac fe’i ffurfiwyd yn sefydliad ymgorfforedig ym 1999.

1.1.7 Mae’r ddogfen hon yn arwydd o symud ymlaen sylweddol o fewn y sefydliad.  Mae’n cynrychioli’r ffaith bod ei agenda’n ymestyn a’r sefydliad ei hun yn ehangu, gan adeiladu ar wreiddiau ei arbenigedd a’i bryder dros yr amgylchedd.  Ysgrifennwyd ei Gynllun Datblygu blaenorol ym mis Tachwedd 2001.

1.1.8 Mae ardal y prosiect yn cynnwys rhan deheuol o Barc Cenedlaethol Eryri yn ogystal â rhannau cyrion tair sir, sef Gwynedd, Powys a Cheredigion.

1.1.9 Cynhwysir crynodeb o’r gweithgareddau hyd yma yn Atodiad 2.

1.2  Pwy sydd ynghlwm wrth y grŵp-sefydliad?

1.2.1   Ymhlith ein partneriaid mae unigolion lleol, cwmnïau preifat, cyrff gwirfoddol ac awdurdodau lleol, Parc Cenedlaethol Eryri ac Awdurdod Datblygu Cymru. Gall pob un o’r rhain ddylanwadu ar bolisi a pheri i bethau ddigwydd trwy gyfrwng cyfarfodydd Bwrdd bob chwarter, trwy aelodaeth o’r Pwyllgor Rheoli a thrwy ymuno â Gweithgorau ar themâu penodol. Mae mwy o fanylion ar yr agwedd yma yn Adran 7.

1.2.2   Agorodd ecodyfi gynllun aelodaeth ffurfiol fis Medi 2001. Mae dros 50 o unigolion a 14 o sefydliadau wedi talu i ymuno â ni hyd yma, gan gynnwys 7 o Gynghorau Bro a Thref.

2.0   Sefyllfa gyfredol y sefydliad (ynghyd â’r cymunedau perthnasol)

2.1  Y broses ymgynghori ac adolygu

Mae’r Bartneriaeth wedi dod i’r casgliad y dylai weithredu fel corff ymbarél ar ran amrywiaeth o ymgyrchoedd gweithredu ar-y-cyd sy’n amcanu tuag at adfywhau cymunedau lleol o fewn parthau’r fro.  Y dewis arall a ystyriwyd oedd i ganolbwyntio’n fwy cyfyngedig ar rai pynciau penodol megis ynni a’r amgylchedd.

Crisialwyd y farn yma yn ystod proses o ymgynghori a ddechreuodd yn gynnar ym mis Ionawr 2002.  Y prif fudd-ddeiliaid yn y broses honno oedd:

· Cynghorau Trefol a Chymunedol

· Sefydliadau gwirfoddol lleol

· Busnesau’r diwydiant ymwelwyr (twristiaeth)

· Amaethwyr (ffermwyr)

· Busnesau lleol eraill

· Aelodau lleol ecodyfi ac aelodau bwrdd ecodyfi
· Preswylwyr eraill yr ardal dan sylw

· Partneriaid rhanbarthol

· Staff (gweithlu)

Buom yn siarad gyda chynifer o bobl ag y medrem ni ynghylch dyfodol y dyffryn yn ogystal ag am ddyfodol y Bartneriaeth. Dyma’r prif elfennau:

· Ceisiadau i siarad â’r holl grwpiau lleol. Rydym wedi annerch y cyfarfodydd canlynol hyd yma: Cynghorau Bro a Thref Y Borth, Glantwymyn, Llanbrynmair a Machynlleth, Gweithgor Corris, Partneriaeth Aberdyfi, Gwerin y Coed, Sefydliad y Merched Eglwysfach, Pwyllgor Canolfan Aberhosan, Fforwm Machynlleth, cyfarfod yng Nghanolfan y Dechnoleg Amgen. 

· Bu Llion Pugh, myfyriwr MSc yn gweithio ar leoliad gwaith â ni am ddeufis, gan geisio annog y gymuned ffermio i ymwneud â’r prosiect. Fe gynhaliodd gyfweliadau unigol a chyfarfod cyhoeddus mawr oedd yn targedu aelodau’r CFfI yn bennaf.

· Mae Siambr Fasnach Machynlleth wedi dosbarthu ein dogfennau ymgynghori.

· Dosbarthwyd 850 copi o’r ddogfen ymgynghori gryno (wedi ei hargraffu) i aelodau ac yn fwy eang, e.e. yn y llyfrgell, yn y swyddfeydd post, o ddrws i ddrws a thrwy rwydweithiau grŵp. 

· Hefyd fe ddefnyddiwyd dogfen ymgynghori llawnach (wedi ei llungopïo) yn achos niferoedd llai.

· Amgaewyd holiadur rhagarweiniol mewn copïau o’r Blewyn Glas.

· Trafodwyd â phobl allweddol mewn sefydliadau eraill, gan gynnwys CAMAD a Cymad.

· Datganiadau i’r Wasg i’r holl gyfryngau lleol.

· Atebodd dros 200 o bobl, gan gynnwys pobl a gyfrannodd mewn cyfarfodydd.

· Hanner ffordd drwy fis Mai, anfonwyd allan ddogfen naw tudalen “Ymateb i Ymgynghoriadau” i’r rheiny a oedd wedi ymgyfranogi yn yr adolygiad (ynghyd â rhai nad oeddynt wedi cymryd rhan o gwbl).  Datblygwyd y ddogfen honno ymhellach yng nghyfansoddiad y ddogfen bresennol hon.

Dyma’r prif gwestiynau y gwnaethom eu gofyn (mae’r ymatebion yn y blychau):

1. Ydych chi’n hapus i ecodyfi gydlynu adfywiad cymunedol yn Nyffryn Ddyfi?

2. Sut fyddech chi’n newid ecodyfi i sicrhau mai dyma lais y gymuned gyfan? Er enghraifft, a ddylid neilltuo rhai o’r lleoedd ar y Bwrdd ar gyfer cyrff fel cynghorau a busnesau lleol? Ynteu a ddylent ymwneud â’r mater mewn dulliau eraill, (trwy gyfrwng “fforwm”, o bosibl)?

3. Ydych chi’n cytuno â’r math o weledigaeth y manylwyd arno yn y dogfennau ymgynghori?

4. Ydych chi am i’ch ardal chi gael ei chynnwys?

5. Allwch chi awgrymu unrhyw syniad ar gyfer prosiect?

Bu’r ymatebion yn eithriadol o gadarnhaol, ac ymgorfforwyd yr awgrymiadau o fewn y Cynllun Datblygu hwn.  Rhestrir ar awgrymiadau am brosiectau arfaethedig yn Atodiad 6.

2.2 Dadansoddiad ‘SWOT’ y Bartneriaeth fel ag yr oedd yn Ionawr 2002
2.2.1  Cryfderau  (Strengths)

· Y parch sydd i’r ardal o gyfeiriad llywodraeth leol, asiantaethau a chylchoedd nawdd-gyllidol; a’r enw da y mae’r dyffryn yn ei fwynhau yn lleol.

· Ymgyfranogiad eangfrydig y sectorau cyhoeddus, preifat a gwirfoddol.

· Record brofedig o weithio partnerol, ynni adnewyddadwy, a datblygu cynaladwy.

· Staff brwdfrydig a phrofiadol. 

· Cyfarwyddwyr gwirfoddol yn magu hyder ac yn aeddfedu medrau cyfrifoldeb.

2.2.2  Gwendidau  (Weaknesses)

· Dim nawdd-gyllid creiddiol wedi ei ddiogelu; yn ddibynnol ar gymorthdaliadau grant ar gyfer prosiectau.

· Prin iawn o safbwynt incwm trwy ‘enillion’.

· Dim nawdd-gyllid wedi ei gadarnhau ar ôl mis Ebrill 2002 (staff ac adeiladau).

· Y Bwrdd yn brin o rai sgiliau e.e. profiad ariannol, ac yn or-ddibynnol ar staff.

· Delwedd y sefydliad yn gogwyddo tuag at yr amgylchedd ac ynni.

· Ymgyfranogiad ac ymroddiad y gymuned yn parhau i fod mewn dyddiau cynnar.

2.2.3  Cyfleoedd  (Opportunities)

· Datblygu incwm o enillion, trwy hanfod-adnabod cyfleoedd busnes e.e. gwresogi â thanwydd coedbrennol, darparu cynghor ar ailgylchu nwyddau o fewn y gymuned, a/neu ymgynghori ar gysylltiadau (h.y. cysylltiadau radio) ‘llydanfand’ (broadband).

· Pecyn Adfywio Cymuned yr Awdurdod Datblygu Cymru (Community Regeneration Toolkit - WDA) – nawdd-gyllid creiddiol (arian craidd)?

· Rôl a swyddogaeth gweithredu fel rheolwyr o fewn Ardal Twf Twristiaeth y Bwrdd Croeso. 

· Cymunedau Gyntaf – rôl gweithredu fel rheolwyr rhaglen ar gyfer Powys-Dyfi?

· Rôl a swyddogaeth rheoli Gwarchodfa Biosffer Dyfi (dynodiad UNESCO) ar ei gwedd ddiwygiedig a grymusedig.

· Ymgyfranogi mewn blaengareddau partneriaethol rhanbarthol; gan gynnwys cynlluniau ynni ar hyd a lled Powys, a Chymru Solar (Wales Solar Network).

2.2.4  Bygythiadau  (Threats)

· Cyfleoedd na fanteisiwyd arnynt.

2.3  Delwedd

Mae rhai pobl yn parhau i feddwl bod y Bartneriaeth ynghlwm wrth ddim arall ond materion amgylcheddol ac ynni.  Nid felly y mae; dydw hynny ddim yn wir.  Cyfyd y cyfryw gamargraff allan o sawl ffactor, ac rydym ni eisoes yn annerch rhai o’r rheiny: 

· Roedd ein prosiect cyntaf, a’r rhan fwyaf o’r cyhoeddusrwydd, yn ymwneud ag ynni adnewyddadwy. Yn ddiweddar yn unig y cawsom nawdd i ddechrau gweithio ar bynciau eraill. Bellach, gobeithiwn fynd i’r afael ag amrywiaeth o brosiectau adfywio cymunedol.

· Dulas Cyf, cwmni ynni adnewyddadwy, ar y Parc Eco sy’n darparu ein swyddfa. Bwriadwn symud i adeilad ym Machynlleth nad yw’n gysylltiedig â sector penodol o’r economi. Byddwn yn fwy hygyrch yno.

· Roedd gan lawer o aelodau cyntaf y Bwrdd ddiddordeb penodol yn y pynciau hyn. Mae aelodau newydd â sgiliau a phrofiadau eraill wedi cael eu hethol neu eu cyfethol i’r Bwrdd.
· Yr enw! Mae’r rhan fwyaf o bobl o’r farn mai amgylcheddol yw ystyr “eco”. Mewn gwirionedd mae’n golygu ‘economi’ yn ogystal ag ecoleg. Roedd y rhan fwyaf o ymatebwyr o blaid cadw’r enw, oherwydd ei fod yn dangos “nodwedd gwerthu unigryw” y dyffryn, ac mae enw da iddo eisoes. Ar y llaw arall, mae’n bosibl y bydd yr elfen “eco” yn yr enw yn golygu bod ganddo llai o apêl i bobl eraill. Cawsom y mater hwn yn un arbennig o anodd, ond ystyriwn fod gweithred yn drech na gair (gweler y pwyntiau uchod). Rydym ni’n mynd i gadw’r enw swyddogol, ond rydym ni eisoes wedi dechrau defnyddio’r ffurf symlach ohono, sef ‘ecodyfi’. 

3.0   Dyffryn Dyfi a’i anghenion

3.1  Ardaloedd prosiectau 

Mae’r ardaloedd trefol a chymunedol canlynol (gweler y map - Atodiad 7) wedi ffurfio ardal prosiect ecodyfi ers 1998:

· Gwynedd
-  Aberdyfi, Pennal, Corris, Mawddwy.

· Powys
-  Llanbrynmair, Glantwymyn, Cadfarch, Machynlleth.

· Ceredigion
-  Ysgubor-y-coed, Ceulan-a-Maesmawr, Llangynfelin, Borth, Genau’r-glyn.

Mae ein cynllun gweithredu presennol ni’n cynnwys y cymunedau yma i gyd, ar wahân i Aberdyfi, lle mae Partneriaeth Aberdyfi yn dymuno diogelu eu hopsiwn i wneud cais annibynnol i gynnig am Becyn Adfywio Cymuned yr Awdurdod Datblygu Cymru.

Mae Aberdyfi, fodd bynnag, yn rhan cyfannol o Ardal Twf Twristiaeth Wledig (RTGA) Dyffryn Dyfi.  Mae Partneriaeth Aberdyfi yn gweithio’n agos â ni i weithredu cynllun gweithredu’r RTGA.  Does dim amheuaeth y bydd y Bartneriaeth honno ynghlwm â ni yr un modd gyda chynlluniau ecodyfi, ac hefyd gyda Chyngor Cefn Gwlad Cymru pan fyddwn maes o law yn creu cynllun rheoli ar gyfer Gwarchodfa Biosffer Dyfi.

3.2  Disgrifiad cyffredinol o ddyffryn Dyfi

Mae’r deuddeg o ardaloedd Cynghorau Trefol a Chymunedol sydd yn ardal y prosiect newydd yn cwmpasu gorllewin eithaf Powys, y rhan mwyaf deheuol o Wynedd, a phen gogleddol uchaf Ceredigion.  Mae yn yr ardal yma (sydd oddeutu 600 km2) 4,600 o dai-deuluoedd, sy’n cynnwys 11,350 o breswylwyr (yn ôl data cyfrifiad 1991).  Machynlleth, gyda phoblogaeth o ychydig dros 2,000, ydyw’r prif dref a’r canolfan gwasanaethau.  Mae trigolion cyffiniau’r afon Mawddwy, o amgylch blaenddyfroedd yr afon Dyfi yng ngogledd-ddwyrain y dyffryn, yn tueddu i ddefnyddio Dolgellau yn ogystal.  Denir y Borth, Llandre a Thalybont i gyfeiriad y de o dan ddylanwad tref brifysgol Aberystwyth.  Adlewyrchir y cyfryw dueddiadau ym mhrisiau uwch y tai ym Machynlleth, na’r hyn ydynt yng ngweddill y dyffryn.

Mae nifer o ffactorau rhyng-gysylltiedig wedi creu synnwyr o obaith, egni a blaengaredd arloesol yn y cylch, a eiddigeddir gan weddill canolbarth Cymru.  Dechreuodd cwmni Laura Ashley y gogwydd tuag at siopau anarferol a deniadol, ac mae presenoldeb y Ganolfan Technoleg Amgen wedi ysgogi nifer o fanteision cysylltiedig yn ei sgil., gan gynnwys buddsoddiad Awdurdod Datblygu Cymru ym Mharc Eco Dyfi.  Mae’r rhan fwyaf o drigolion y fro yn cydnabod gwerth asedau amgylcheddol a diwylliannol rhagorol y dyffryn.
Fodd bynnag, dydyw rhannau uchaf y dyffryn ddim wedi manteisio oddi wrth y math o dueddiad diweddaraf a nodwyd uchod, yn gymaint ag y mae ardal Machynlleth, ac erys nifer o anghenion heb eu diwallu.  Yn ddiweddar, cydnabu Llywodraeth Cynulliad Cymru (y Cynulliad) y problemau, trwy ddynodi rhan Powys o ddyffryn Dyfi fel ardal gweithredu’r cynllun ‘Cymunedau Gyntaf‘.  Mae’r gymuned yn arddangos holl symptomau amddifadedd, gyda phoblogaeth wasgarog sy’n heneiddio, yn dioddef o dai mewn cyflwr gwael, cyfleusterau mynediad gwael, a dirywiad economaidd.  Mae’r dirywiad amaethyddol sydd yn parhau i ddigwydd o fewn y parthau yma – parthau sydd wedi eu cyfansoddi o ffermydd bychain uwchdirol ar dir difrifol o anfanteisiol - yn her aruthrol o fawr i drigolion y fro.

Mae Corris yn dal i ddioddef oddi wrth ddirywiad y diwydiant llechi a’i creodd, ond o leiaf mae gan yr ardal wasanaeth bws da (o’i gymharu â safonau gwledig cyffredin), sydd yn rhannol yn gwneud i fyny am y diffyg mewn cyfleoedd gwaith a gwasanaethau.  Cydnabuwyd anghenion Corris gan Gyngor Gwynedd, wrth ei gynnwys o fewn cynllun Blaengaredd Dyffryn y Llechi.

Uwchben dim, mae dyffryn Dyfi yn arddangos yr angen am ddatblygu cymuned fwy cadarn a grymus, a llai bregus ac archolladwy.  Mae’r nifer cymharol uchel o bobl a gyflogir mewn amaethyddiaeth, a’r ddibyniaeth ar y diwydiant ymwelwyr, yn golygu bod yr economi lleol yn agored i gael ei effeithio gan ddigwyddiadau croes neu anffafriol a fo y tu hwnt i reolaeth leol, - fel y profwyd yn eglur yn yr amgylchiadau a ddilynodd yn sgil Clefyd y Slefr a’r Cloffni (Clwy’r Traed a’r Genau) yn 2001.  Cynhwysir mwy o ddisgrifiadau manwl am y gymuned a’i hanghenion, yn Atodiadau 8 a 9.

3.3 Dadansoddiad ‘SWOT’ o’r ardal

Cryfderau  (Strengths)

· Canfyddiad am amgylchedd naturiol o ansawdd uchel, amrywiaeth tirwedd ac ecosystemau, heb dorfeydd o bobl.

· Delwedd gref o lendid a gwyrddni.

· Enw da am ddatblygiad cynaladwy.

· Graddfa droseddu isel.

· Adnoddau sylweddol o goedbren.

· Cysylltiadau rheilffordd.

· Synnwyr cryf o gydlyniad cymdeithasol a chymorth-gefnogaeth cilyddol y naill am y llall.

· Egni bywiog a blaengareddau arloesol.

· Effaith ‘deorydd’ y Ganolfan Technoleg Amgen.

· Amrywiaeth o siopau diddorol ym Machynlleth.

· Iaith Gymraeg a diwylliant Gymreig.

· Cysylltiadau gydag Owain Glyndŵr.

· Clwstwr cryf o atyniadau ymwelwyr a gwyliau.


Gwendidau   (Weaknesses)

· Dwysedd poblogaeth isel / pwll llafur bychan, yn golygu cost uchel gwasanaethau a hyfforddiant.

· Tueddiadau mudol  (allfudiad v mewnfudiad) yn arwain tuag at boblogaeth heneiddiedig.

· Gor-ddibyniaeth ar y sectorau amaethyddol a choedwigol, - sy’n trawsgyfnewid, ac ddim yn ychwanegu llawer o werth at adnoddau lleol.

· Gollyngiad economaidd trwy allfudiad swmp sylweddol o ddeunyddiau elfennol (anifeiliaid byw o’r ffermydd, a choedbren) allan o’r ardal.

· Prinder cyfleoedd cyflogaeth arall-ddewisol.

· Costau uchel trafnidiaeth, a gwasanaethau cludiant cyhoeddus prin a chyfyngedig.

· Crynswth Cynnyrch Cartref (GDP) y pen, yn isel. 

· Cyfran uchel o hunan-gyflogaeth a busnesau bychain; ‘ychwanegiad at werth’ isel, a phrinder cyfleoedd ar gyfer na twf na chyflogaeth.

· Mynediad gwael at ddarpariaethau hyfforddiant gan gynnwys Addysg Bellach ac Addysg Uwch. 

· Isadeiledd telegyfathrebiadau yn dra isel.

· Llawer o hawliau tramwy mewn cyflwr gwael.



Cyfleoedd   (Opportunities)
· Datblygu amgylchedd o ansawdd uchel, trwy dwristiaeth werdd, rheoli amgylcheddol gwyrdd a gwasanaethau gwyrdd o fewn y dyffryn.

· Datblygu marchnadoedd cilfachol ar gyfer bwydydd naturiol / organig / o ansawdd.

· Ychwanegu gwerth at gynhyrchion crai y diwydiannau amaethyddol a choedbrennol.

· Ymelwa ar farchnadau twf megis: gwyliau geithgareddau, beicio, twristiaeth werdd, diwylliant, treftadaeth a’r celfyddydau.

· Datblygu prosiectau ynni adnewyddadwy lleol priodol, a chlustyrau o fusnesau cysylltiedig. 

· Defnyddio Technoleg Gwybodaeth a Chyfathrebu (ICT) i leihau ynysoliad / arunigedd ac i hyrwyddo dysgu a chaffaeliad sgiliau.

· Datblygu adwerthiant / manwerthiant ymhellach ym Machynlleth a mannau eraill.

· Ehangu /ymledu busnesau bychain.

· Dechrau busnes newydd, a fydd yn manteisio ar y diwylliant yr ardal a hunan-gyflogaeth y fro.

· Denu ymgynghorwyr a busnesau bychain eraill i adleoli eu busnesau yn ardal y dyfffryn yma.


Bygythiadau   (Threats)
· Parhad yn nirywiad amaethyddiaeth a choedwigaeth, yn tanseilio’r economi gwledig.

· Cyfres o argyfyngau amaethyddol ‘rhediad byr’, yn bygwth sefydlogrwydd ariannol busnesau gwledig, a’u gallu i ail-strwythuro eu masnach.

· Colli gwasanaethau gwledig yn gwaethygu sefyllfa a phroblemau arunigedd / ynysoliad.

· Newid parhaol mewn demograffeg yn arwain at or-gynrychiolaeth o bobl hŷn wedi ymddeol a phrinder pobl ifainc, yn gynyddol.

· Asideiddiad parhaol yr amgylchedd a’r pridd yn niweidio cynefinoedd daearol a dyfroedd croyw.



Mae llawer o annedd-dai’r ardal yn hen, mewn cyflwr adfeiliol, gyda systemau gwresogi gwael.  Er enghraifft, ym Mynegai Amryfal Amddifadedd Cymru (WIMD 2000), ymddengys y dair Adran Etholaethol a berthyn i ranbarth Powys o ddyffryn Dyfi (Glantwymyn-Cadfarch, Llanbrynmair a Machynlleth), ar safleoedd 17fed, 20fed a’r 125fed (y gwaethaf un) allan o’r holl 865 o etholaethau yng Nghymru.

Rhengir Llanbrynmair fel y 14fed gwaethaf yn yr un rhestr (WIMD 2000), o safbwynt ‘amddifadedd mynediad’, a rhengir Glantwymyn-Cadfarch ar safle’r 132fed.  Priodolir hyn yn rhannol i lefel gwael iawn y gwasanaeth cludiant bws cyhoeddus.

Mae Corris y trydydd o frig uchaf y rhestr o’r mannau sydd â’r cyfran uchaf (46.1% ym 1991) o breswylwyr heb wres canolog, allan o’r 30 o wardiau Gwynedd.  Mae tân glo yn achosi cyfaint sylweddol o lygredd yn yr awyr leol.  Ym Mhennal mae cyfran uchel iawn o ail gartrefi; at hynny mae yno hefyd gyfran tra uchel o drigolion o oedran pensiwn (32.3% ym 1991).  Hwn ydyw’r trydydd ffigur uchaf yng Ngwynedd.  Mae Mawddwy wedi ei rengio’n bumed yn y rhestr yma (gydag Aberdyfi y cyntaf ar y brig, a Thywyn yn bedwerydd).

Mae economi’r cyflogau isel wedi ei seilio ar amaethyddiaeth, twristiaeth (busnesau adwerthol ac arlwyol bychain) a gofal iechyd a chymdeithasol; gyda nifer cynyddol o swyddi yn rhai rhan-amser.  Ymddengys bod tri chategori uchaf y meysydd cyflogaeth o fewn yr adrannau canlynol:  y ‘gwasanaethu eraill’ (29.7% o’r gweithlu), amaethyddiaeth a choedwigaeth (20.6%), a dosbarthu-gyfanwerthu ac arlwyo (17.4%).  Prin ydyw’r swyddi i ddenu pobl ifainc i aros neu i symud i mewn i’r ardal.

Mae nifer y ffermydd, a’r cylchdiroedd a ffermir, ynghyd â nifer y gweision a gweithwyr fferm, wedi graddol ostwng a dirywio’n ddirfawr dros y blynyddoedd diwethaf.  Amcangyfrifir bod cyfartaledd incwm net yn achos ffermydd defaid a gwartheg eidion uwchdirol Cymru wedi gostwng am y bum mlynedd diwethaf, ac erbyn 1999-2000 roedd wedi disgyn i chwarter lefelau 1991-1992.  Mae hyn yn dueddiad hir-dymor.  Ar ddiwedd y 1950au gallai 157 o ŵyn ‘brynu’ tractor newydd.  Erbyn 1998, i gaffael yr un model yn union o dractor (gydag ychwanegiad cab diogelwch yn unig) byddai angen gwerthu 1,166 o ŵyn.  Mae’r tueddiad lled boblogaidd i amalgameiddio ffermydd yn arwain at werthu tai fferm ar wahân i’r tir, ac mae hynny’n arwain yn aml iawn at ddenu i mewn bobl hŷn o’r tu allan i’r fro.  Mae’r sefyllfa a gyfyd o hynny yn golygu newidiadau demograffig, cymdeithasol ac ieithyddol, sy’n aml yn arwain at brofi straen mewn cymuned a wreiddiwyd yn hanfodolrwydd ei pherthynas â’r tir.

Drwodd a thro, mae maint y mewnfudo yn gorbwyso’r allfudo sy’n digwydd, ond y drafferth yw nad ydyw’r naill yn cael ei gyfnewid am ei gyfartal.  Yng nghyfnod un flwyddyn yn unig, (o haf 1999 hyd at haf 2000) ymadawodd oddeutu 18.5% o bobl ifainc un ar bymtheg i bump ar hugain (16-25) mlwydd oed, o ardal Ceredigion (yn ôl y crynhoad o ystadegau Llywodraeth Cynulliad Cymru).  Un dangosydd lled-gywir o gynaladwyedd cymuned ydyw ei llwyddiant i ddarparu cyfleoedd swyddi a thai i’r rheiny a fo’n dymuno aros neu ddychwelyd i’r cylch – a bod ansawdd ei bywyd yn ddigon uchel fel bod ei phobl ifainc alltud yn awyddus i ddychwelyd (a’r rhai sydd heb alltudio’n awyddus i aros).  Paradocs y rhaglenni adfywio cymunedol ydyw bod gwelliannau i ansawdd bywyd y fro yn tueddu i ddenu i mewn sectorau eraill, mwy dylanwadol, o’r gymuned ehangach; a bod hynny’n ei dro yn cynyddu’r gystadleuaeth am dai.

4.0 Gweledigaeth ac Ymagwedd

4.1 Gweledigaeth

Ein gweledigaeth yw y bydd Bro Ddyfi yn gymuned ddwyieithog ffyniannus, sy’n cael ei hadnabod fel un sy’n byw’n gynaliadwy.

Seilir hyn ar y cynigiadau isod:

1.
Cryfhau’r economi lleol yw’r allwedd os am ddiwallu anghenion cymdeithasol.

2.
Twristiaeth a ffermio yw’r diwydiannau lleol pwysicaf. 

3. Mae angen mynd ati i annog arallgyfeirio yn yr economi lleol. Ymhlith y cyfleoedd sydd ar gael mae gwasanaethau ynni adnewyddadwy, a gweithgareddau lle mae angen mynediad cyflym i’r Rhyngrwyd.

4. Twristiaeth gynaliadwy yw’r unig fath o dwristiaeth fydd yn llwyddo yma. Ni fydd cynlluniau tymor byr yn gwneud y tro.  Yn yr un modd, ffermio cynaliadwy yw’r unig fath o ffermio fydd yn llwyddo yma.

5. Creu arbenigrwydd lleol yw’r allwedd i lwyddiant mewn llawer marchnad y dyddiau hyn, yn enwedig mewn twristiaeth, ac yn gynyddol ym maes cynnyrch lleol (gan gynnwys bwydydd).  Byddai llawer mwy o integreiddio delwedd a chydweithio rhwng y bobl berthnasol yn atgyfnerthu cryfderau lleol. 

6. Byddai busnesau bwydydd, gwyliau a chynhyrchion eraill yn cael budd o ddelwedd werdd a glân o’r dyffryn – lle byddai dyffryn Dyfi yn arwain y gwaith o adfywio cymunedol cynaliadwy.

7. Mae globaleiddio systemau cynhyrchu a dosbarthu yn arwain at lefelau o ddefnyddio adnoddau a chreu gwastraff sy’n amhosib eu cynnal, ac yn golygu bod ffactorau allanol yn fwy tebygol o effeithio ar economïau lleol.  “Ail‑leoleiddio” yw’r gair a ddefnyddir weithiau am wyrdroi’r duedd hon. 

Mynegir ein hymagwedd ar ein gwefan, fel a ganlyn:

“Rydym yn credu fod atgyfnerthu economi lleol ac ateb gofynion cymdeithasol yn mynd law yn llaw â gwerthfawrogi asedion diwylliannol ac amgylcheddol.  A ydych chi?  Mae Dyffryn Dyfi yn unigryw.  Mae De Eryri a’r arfordir yn cynnig tirluniau a chynefinoedd o bwysigrwydd rhyngwladol.  Yma mae treftadaeth Owain Glyndeq \O(w,^)r yn cydfyw a ffynnu â’r Ganolfan Dechnoleg Amgen.  Rydym yn gymuned ddwyieithog sydd yn gwerthfawrogi hanes a thraddodiad, er yn gweld yr angen am newid.  Rhannwch ein gweledigaeth am ddyfodol sydd yn fwy cynaliadwy.”

Ein nod yw meithrin adfywiad cymunedol cynaliadwy ym Mro Ddyfi. Dyma ambell syniad i geisio egluro beth yw ystyr hyn, a sut y gallai fod yn wahanol i unrhyw fath arall o adfywiad cymunedol:

· Rhaid diwallu anghenion lleol o fewn gweledigaeth tymor hir.  Mae hyn yn golygu rhoi sylw i ansawdd a sefydlogrwydd amgylcheddol lleol a byd-eang (e.e. newid mewn hinsawdd), i gadernid yr economi lleol (e.e. annog prynu lleol) ac i allu pobl leol i gymryd cyfrifoldeb am y dyfodol. 

· Dylai gweithgareddau greu budd economaidd, amgylcheddol a chymunedol ar yr un pryd, lle bynnag y mae hynny’n bosibl. 

· Ni ddylent ganolbwyntio ar un maes cyfyng, ond yn hytrach dylent greu cysylltiadau rhwng yr holl feysydd. 

4.2 Amcanion

Cynigiwyd gwelliannau i amcanion ffurfiol y cwmni yn ei Gyfarfod Cyffredinol Blynyddol ar y 9fed Mai 2002; gwelliannau sy’n darllen fel a ganlyn:

a) Dilyn trywydd adfywio a datblygu cymunedol cynaliadwy yn Nyffryn Dyfi 

b) Cyflwyno Dyffryn Eco Dyfi fel patrwm llwyddiannus ar gyfer datblygu economïau lleol cynaliadwy mewn ardaloedd eraill yng Nghymru, y DU a’r Byd. 

Er mwyn medru cymharu, mae amcan newydd (a) wedi disodli tri amcan blaenorol, a geisiai  wneud y canlynol:

i) Creu yn nyffryn Dyfi, economi patrymol wedi ei seilio ar ynni cynaladwy.

ii) Cymhwyso dynesiadau ac egwyddorion cyffelyb i sectorau eraill.

iii) Annog mwy o reolaeth ar wastraff cynaladwy.

4.3 Themâu ar gyfer gweithredu

Mae i’r prosiectau annibynnol eu hamcanion a’u dibenion hwy eu hunain.  Rhaid i’r rhain oll helpu’r grŵp-sefydliad i gyflawni ei nod a’i amcanion drwyddo draw.  Cynorthwyir i hyn ddigwydd trwy glystyru’r prosiectau o fewn themâu.  Gellir ystyried y themâu hyn hefyd fel problemau’r ardal, neu fel un ffordd o’u grwpio gyda’i gilydd.  Deilliodd y themâu gogyfer gweithredu allan o drafodaethau a gynhaliwyd mewn grwpiau yng nghyfarfod y Bartneriaeth ar y 15fed Mawrth 2002.  Fe’u heglurebir ar y dudalen nesaf.  Dydyw trefn llythreniad y themâu ddim wedi ei fwriadu i ymhlygu bod unrhyw rai ohonynt yn fwy pwysig na rhai eraill.

Fel y dangosir yn y diagram, gall fod prosiectau wedi eu cyfeirio tuag at gryfhau neu ddatblygu sectorau penodol o’r economi lleol, er enghraifft:  twristiaeth, ffermio, gwasanaethau ynni a gwasanaethau technoleg gwybodaeth a chyfathrebu (ICT).  Mae creu swyddi yn fwriad ac amcan sylfaenol i’n gweithgareddau.  Yn yr un modd, ni ddangosir problem ddifrifol a pharhaol allfudiad ein hieuenctid ni fel thema ar wahân, oherwydd bod y pryder hwnnw wedi bod wrth fôn y gorchwyl o ffurfio’r pedwar thema yn y cychwyn cynharaf.

AMCAN
Adfywiad cymuned gynaladwy

THEMA

IS-THEMÂU
A)

Codi ymwybydd-iaeth

· Cyngor
B)

Datblygu cymunedol

(pwyslais arben-nig ar ieuenctid)

· Sgiliau a hyfforddiant

· Dathlu
C)

Diogelu a gwella adnoddau lleol

· Ychwanegu gwerth


D)

Isadeiledd

· Cludiant

· Cyfathrebu

· Annedd-dai fforddiadwy

5.0   Prosiectau a staffio am y deuddeng mis cyntaf

5.1  Prosiectau’r flwyddyn gyntaf

Nod-adnabuwyd naw ar hugain o weithgareddau ar gyfer eu gweithredu yn y flwyddyn sy’n dechrau fis Gorffennaf 2002.  Mai rhai ohonynt eisoes ar y gweill ac ar fynd.  Fe’u disgrifir isod, ac fe’u rhestrir yn hwy a’u costau perthynol mewn dau dabl yn nes ymlaen. 

DEUDDEG GWEITHGAREDD BLAENORIAETHOL – LEFEL UN

1.1 Swyddfa / Canolfan Gynghori (blaen-siop) / Adeilad cymunedol aml-ddiben

Yn dibynnu ar yr adeilad, byddai’r gweithgareddau a’r hyn a gyflawnid ynddo’n cynnwys:

· Darpariaeth ‘blaen-siop’ (y gall y cyhoedd ei hygyrchu oddi ar y stryd), gofod i gyfarfod â chleientau (cwsmeriaid), adnoddau swyddfa a gwasanaethau gweinyddol ar gyfer mudiadau gwirfoddol a micro-fentrau, gan gynnwys ecodyfi ei hun, ynghyd â grŵp-drefnyddiaethau Ardal Twf Twristiaeth, Cymunedau Gyntaf, Undeb Credyd Bro Ddyfi, a Theleganolfan Machynlleth (os bydd gofod yn caniatáu – nid gogyfer y cyfan eleni).

· Darparu cyngor a chyfleusterau rhwydweithio yng nghyswllt adfywio cymunedol.

· Arddangosfa barhaol o nwyddau a gwasanaethau sydd ar gael yn yr ardal – er mwyn annog pobl i gyrchu ffynonellau lleol, a hybu rhyng-fasnachu lleol, yn ogystal â gwneud yn fwy gweladwy y busnesau hynny nad oes ganddynt eu hallfannau adwerthu eu hunain.

· Cynhyrchu cylchlythyr chwarterol, cynnal cyfarfod cyffredinol ddwywaith y flwyddyn, a hwyluso cyfathrebiadau cysylltiedig eraill.

Nawdd-gyllid:  Pecyn Adfywio Cymuned (‘Toolkit ‘) Adwurdod Datblygu Cymru, gyda chyfraniadau oddi wrth ddefnyddwyr eraill os byddant yn rhannu’r un adeilad â ni.  Rhennir costau hefyd gyda phrosiectau ecodyfi (gwastraff, twristiaeth ac o bosib cludiant), a fydd â’u cyllidebau swyddfeydd hwy eu hunain. Cynhwysir amcangyfrifiad o’r costau yn Atodiad 10.

1.2 www.ecodyfi.org.uk  a gwefannau cymunedol

Lansiwyd gwefan ecodyfi ym mis Gorffennaf eleni, ac ymroddir i’w datblygu ymhellach dros y ddwy flynedd nesaf, diolch i nawdd-gyllid a dderbyniwyd o Gronfa Adfywio Gwledig Barclays.  Bwriadwyd i’r wefan weithredu fel ‘porth’ mynedfaol i wybodaeth am ddyffryn Dyfi.  Mae cynllun yr ATT (TGA)  yn cynnwys y cam o gysylltu’r wefan â gwefannau pentrefol newydd.

1.3 Ymchwil Marchnad (twristiaeth)

Sefydlu rhaglen flynyddol i ddeall anghenion ymwelwyr – i hysbysu penderfyniadau cynllunio a buddsoddi.  Efallai y gellid cyflawni hyn gan goleg neu brifysgol.

1.4 Cyhoeddi digwyddiadau a gwyliau arbennig

Peri bod y cyfryw achlysuron yn fynedadwy i ymwelwyr, a chynyddu nawdd-gyfraniadau oddi wrth noddwyr lleol.  Cynnal rhwydwaith gwybodaeth / gwefan ecodyfi / Dyddiadur Dyfi, ac ati.

1.5 Cymunedau Gyntaf

Rhaglen adfywio sylweddol ydyw hon, a ddeilliodd o Lywodraeth Cynulliad Cymru, ac sy’n gweithredu yn y cyffiniau yma ond o fewn rhan Powys o’r dyffryndir (sef Machynlleth, Glantwymyn, Cadfarch a Llanbrynmair) yn unig.  Bydd cynllun gweithredu yn cael ei gydosod at ei gilydd a’i sefydlu ar sail proses o ymgynghori trwyadl, dan arweinyddiaeth Hwylusydd (Facilitator).  Mae’r gorchwyl o recriwtio’r person yma eisoes ar y gweill, yn cael ei ledio gan Gyngor Sir Powys a Chymdeithas Mudiadau Gwirfoddol Powys (PAVO) ar ran y gymuned leol.  Rydym ni’r rhan ymgyfranogol o’r grŵp cynllunio, a byddwn ni’n sicrhau cydlyniad agos cyd-rhwng proses cynllun y Cymunedau Gyntaf a chynllun gweithredu ecodyfi.

1.6 Twristiaeth Dyfi

Meithrin gwell cyfathrebiadau cyd-rhwng darparwyr lletyaeth, atyniadau ac eraill, trwy ddatblygu’r cymdeithasiad neu’r ‘gymdeithas’(sy’n rhan o ecodyfi).

1.7 Ynni cynaladwy, gan gynnwys effeithlonrwydd ynni a’r defnydd o danwydd coedbrennol

Roedd y cyfle i arall-gyfeirio’r economi lleol trwy dywys i fodolaeth glwstwr o fusnesau ynni adnewyddadwy (yn nodedig felly y Ganolfan Technoleg Amgen (CAT), Dulas Cyf., ac Ecogen), yn un o’r grymoedd mwyaf dylanwadol y tu cefn i ffurfio’r Bartneriaeth, a phery i fod yn elfen berthnasol iawn.  Mae angen i ni dalu mwy o sylw i’r dasg o leihau’r defnydd o ynni, yn neilltuol felly yn achos y tai-deuluoedd sydd ar incwm isel.   Bydd y gweithredu’n cynnwys:

· Cyflawni (am ffi cytunedig) rhan o raglen Amcan 2 Powys, sy’n cynnwys grantiau cyfalaf i brosiectau ynni adnewyddadwy newydd.  Cydweithredu gyda phrosiectau eraill a ariannir o gronfa’r Gymuned Ewropeaidd (ac a gydlynir gan Asiantaeth Ynni Powys) sy’n rhannu’n fras yr un amcanion a than yr un fanner ‘Gwres Gwyrdd’ (Greenheat).  Chwilio allan hefyd am gyfleoedd i ddatblygu prosiectau cyffelyb yng nghyffiniau Ceredigion a Gwynedd.

· Parhau i weinyddu Clwb Solar Dyfi, a datblygu gwasanaethau tebyg ledled Sir Drefaldwyn, gan gydweithio hefyd gyda chlybiau solar Siroedd Brycheiniog, Maesyfed a Cheredigion.

· Rheoli (trwy ymgynghori gyda Chyngor Cymuned Glantwymyn a’r GTA (y Ganolfan Technoleg Amgen - CAT), cronfa ynni effeithlon yr ‘MS4’ (incwm oddi wrth dyrbin gwynt MS4 y GTA / CAT).

· Helpu Asiantaeth Ynni Powys i reoli’r gronfa ynni effeithlon ‘Gwynt Cymunedol’ (Community Wind); caed yr incwm i’r gronfa yma o gyfranddaliadau a brynwyd gan yr Ymddiriedolaeth Arbed Ynni at fuddsoddi yn nhyrbin gwynt cymunedol Pantperthog.  Cyflawnir y cyfrifoldeb yma gan y Swyddog Datblygu (un diwrnod yr wythnos, sydd wedi ei dalu amdano i fyny hyd at fis Rhagfyr 2003).

1.8 Defnyddio adnoddau a fyddai fel arall yn cael ei wastraffu

Ymhlith y gweithgareddau a argymhellir, cynhwysir sefydlu menter gymdeithasol wedi ei seilio ar (a) gompostio cymunedol a thyfu planhigion, (b) ailgylchu plastigion, cardfwrdd ac alwminiwm.  Byddai lleihau gwastraff ynni yn cael ei ymgorffori hefyd i’r prosiect yma, gan gynnwys ymweliadau i ymgynghori â thai-deuluoedd.  Am ragor o fanylion ar yr adnoddau a fyddo ar gael, gweler o dan y pennawd ‘Staffio’ yn adran 5.2.

1.9 Cig oen a chig eidion lleol

Lladd, prosesu, pecynnu, dosbarthu, enwi, marchnata yn lleol – i farchnadoedd lleol ac ehangach.  Rhoi cymorth i’r lladd-dy presennol i ymestyn.  Ymchwilio’r posibilrwydd o ardystiad organig ac ystyried y syniad o gwmni di elw ym mherchnogaeth ffermwyr i drin cig. Cydweithredu gyda gwestywr lleol, i ganolbwyntio ar farchnata cilfachol i fwytai dosbarth uwch (ac o bosib i gigyddion ag iddynt enw da a’r parch uchaf) yn Llundain a mannau poblog eraill cyffelyb; i gyd-fynd â chynnig Cig Oen Cymru Uniongyrchol (Welsh Lamb Direct) i gwsmeriaid unigol.  Bydd angen cryn gynllunio, cyswllt personol â’r farchnad, ynghyd â fan ag iddi oergist rheweiddedig.

1.10 Cymorth-gefnogi clwstwr o fusnesau ym maes defnyddio coedbrennau

Gall busnesau a fo’n gweithio gyda phren fanteisio ar adnoddau a rennir, ac ar ddefnyddio sgil-gynhyrchion y naill a’r llall.  Argymhellir sefydlu canolfan ardderchowgrwydd ar gyfer y diwydiant coedbren.  Hwyrach y’i datblygir gan is-gwmni newydd dan adain ecodyfi, neu o bosib gan gwmni cwbl wahanol, a hwnnw efallai’n gwmni cyfyngedig dan warant.  Byddai’r cwmni’n ymgorffori cyfleusterau ac adnoddau hyfforddi ar gyfer y pentref, yn ogystal â gweithdai a gwasanaethau crefft wedi eu teilwrio at anghenion penodol y busnesau.  Dan drafodaeth ar hyn o bryd y mae safle arfaethedig yng Ngheinws, a disgwylir cynllun busnes  mwy manwl cyn symud ymlaen i’r cam nesaf.  Amcangyfrifir y bydd y costau cyfalaf yn £500,000, ond disgwylir y bydd y tirfeddiannwr yn cyfrannu £120,000 o’r swm hwnnw trwy ‘daliad mewn eiddo’.  Gall cyfraniad cyfalaf o £40,000 oddi wrth ADC / WDA fod, efallai,  yn berthnasol.  Yn Ninas Mawddwy hefyd mae safle ddichonol a allai fod yn addas ar gyfer yr argymhelliad yma neu brosiect ychydig yn llai uchelgeisiol, efallai.  Mae CYMAD ar hyn o bryd yn arwain y symud ymlaen parthed y safle arfaethedig yma.

1.11 Yr iaith Gymraeg a rhaglen ddiwylliannol

Cynnal-gefnogi blaengaredd Celtica tuag at ddatblygu rhaglen flynyddol mewn tafarnau a phentrefi ar hyd a lled y dyffryn.

1.12 Adolygu twristiaeth beicio

Sefydlu gweithgor i adolygu’r cynnyrch twristiaeth beicio / seiclo, i nod-adnabod tywys-deithiau dichonol newydd, a datblygu cynllun.  Fe allai hyn olygu bod angen ymgynghori ar wahân yn achos elfennau mynydd-feicio (becio mynydd) ar y naill law, a ffordd-feicio (beicio ar y briffordd) ar y llaw arall.
DEUDDEG GWEITHGAREDD BLAENORIAETHOL – LEFEL DAU

2.1 Dehongli treftadaeth leol

Annog a chymorth-gefnogi cymunedau i sylweddoli eu priodoleddau, eu hynodrwydd a’u gwahanredolrwydd (h.y. yr hyn sy’n gwneud y cyffiniau hynny’n wahanol i’r cyffredin), a’u cymell i ystyried dulliau o dynnu sylw at y cyfryw nodweddion, gan gynnwys paneli dehongli, agor eglwysi a chapeli, marchnata gweithgareddau lleol, ac agor i fyny atyniadau’r fro i ymwelwyr.  Disgwylir y bydd ymhlith y grwpiau un grŵp yn gyfrifol am Brosiect Pyrth y Borth, a grŵp arall yn gofalu am Brosiect Twristiaeth Pennal.

2.2 Marchnata ‘cyrchfan cyn y Nadolig’

Defnyddio teithlyfrau canllawio ymwelwyr 2003-04, mynychu ffeiriau masnachu trafaelio, a threfnu ymweliadau i alluogi i ddieithriaid ddod i ymgyfarwyddo â’r fro, gan ganolbwyntio’n arbennig ar hyrwyddo siopa ac agweddau eraill ar weithgareddau’r gaeaf, yn y cylch.

2.3 Hyfforddiant mewn technoleg gwybodaeth a chyfathrebu (ICT) yn gymwys i dwristiaeth

Cynnal-gefnogi hyfforddiant a darparu cyfarpar ar gyfer busnesau’r diwydiant ymwelwyr, gan gynnwys twristiaeth fferm; gan gynnwys sefydlu gwefannau a’r defnydd o e-bost fel offer (tŵls) defnyddiol ac effeithiol ar gyfer marchnata a rheoli busnes cyfoes yn y byd modern.

2.4 Rheoli Ansawdd Cyfannol (Integrated Quality Management – IQM) yn berthnasol i dwristiaeth

Datblygu rhwydwaith o wybodaeth a hyfforddiant i sicrhau bod darparwyr twristiaeth leol yn ymwybodol o flaengaredd yr IQM, a bod ganddynt fynediad i hygyrchu cefnogaeth ar-lein.

2.5 Argylch Arddegau Mach (MachTeenzone) - adnoddau olwyniol

Mae gan y grŵp cynllunio ddyluniadau a safle ddichonol dan ystyriaeth ar gyfer sefydlu parc sgrialfwrdd (skateboard) - gyda chysgodfa iddo - a fydd hefyd yn addas ar gyfer beiciau.  Rydym ni’n helpu i godi arian ar gyfer y costau cyfalaf a fydd yn £60,000.  Mae pwysigrwydd llwyddiant y prosiect yma’n gorffwys yn gymaint yn ymgyfranogiad gweithredol y bobl ifainc, yn gymaint ag yn yr adnodd ei hun; maen nhw eisoes yn trafod hefyd y posibiliadau o sefydlu prosiectau’n ymwneud ag adnoddau fideo a sefydlu gwefan, a fydd yn ymgynnwys ieuenctid yr arddegau ymhellach mewn gweithgareddau cymunedol.

2.6 Menter

Ar hyn o bryd lletyir gwasanaethau busnes yr ardal gan Gyswllt Busnes Maldwyn sydd yn Y Trallwng.  Derbynia’r ganolfan honno nifer sylweddol o ymholiadau o’r ardal sydd dan sylw’r ddogfen yma, ac mae’r ganolfan honno hefyd wedi trefnu nifer o achlysuron hyfforddi ym Machynlleth.  Byddai’r gwasanaeth Cyswllt Busnes yn manteisio o gael presenoldeb cryfach a pharhaol o fewn tref Machynlleth ei hun, o bosib yn adeilad swyddfeydd arfaethedig ecodyfi.  Mae’r Bartneriaeth yn dymuno sbarduno pobl i ddechrau busnesau bach, a bydd yn cynorthwyo entrepreneuriaid (busnes-fentrwyr), gan gynnwys y rhai hynny sydd â bwriadau i fentro ar fusnesau cydweithredol (mewn cydlyniaeth â Fforwm Economi Cymdeithasol Powys).  Mae un argymhelliad o’r cyfryw fath ar gyfer sefydlu golchdy, i wasanaethu diwydiant yr ysbytai lleol.  Mae angen rhagor o waith datblygu ar fras-gynlluniau’r busnes hwnnw cyn bwrw ymlaen ymhellach, a gallai’r cysyniad yma’n hawdd deilyngu arian i barhau gydag astudiaeth dichonoldeb i’r syniad.

2.7 Cadwyn fwyd leol

Cysylltu cynhyrchion lleol â busnesau gwestai a bwytai lleol.  Gwneud mwy o’r unigrywiaeth a’r gwahanredolrwydd lleol.  Archwilio’r posibiliadau o archebu bwyd lleol ymlaen llaw, yn achos hunan-arlwyo a masnachu hamperi bwyd.  Gweler hefyd y pennawd ar weithredu ar ran cig oen a chig eidion lleol.

2.8 Cludiant Integredig (Cyfannol)

Mae’r Bartneriaeth (gan gynnwys CAMAD a’r Groes Goch) wedi cyflwyno cais i’r Gronfa Gymunedol am brosiect tair blynedd wedi ei ariannu’n llawn, gan gynnwys un swyddog llawn-amser.  Bydd y flwyddyn gyntaf (o bosib yn dechrau yn Chwefror 2003) yn cynnwys dadansoddiad cyflawn o anghenion cludiant.  Bydd hyn yn arwain ymlaen at brosiect ymarferol a fydd yn cynnwys Cyfeiryddion (tywys-ganllawiau / teith-daflenni ) Cludiant, Clybiau Ceir, gwasanaeth bws mini blaengar a fydd yn alw-ymatebol (yn cyfateb y gofyn); yn ogystal â darparu tystiolaeth am y gofyn, i’r perwyl o hysbysu’r dasg o lobïo’r darparwyr cludiant cyhoeddus.  Amcana’r Bartneriaeth i wella mynediad at ddarpariaethau cludiant, ar ran y bobl sy’n byw (yn ogystal â’r bobl sy’n ymweld) â’r dyffryn, ac amcana i’w sefydlu ei hun fel model i’w hefelychu ar sut i weithredu’r arferion gorau mewn ardaloedd gwledig.  Efallai y bydd sgôp hefyd at godi arian ar gyfer prosiectau ymarferol bychain yn ystod 2002.

2.9 Technoleg Gwybodaeth a Chyfathrebu (ICT)
Mae technoleg ‘llydanfand’ (broadband ) yn darparu cysylltedd (connectivity) sy’n llawer cyflymach, ac mae’n caniatáu trawsyrriad (transmission) mwy o wybodaeth o fewn yr un cyfnod o amser, na’r cysylltiadau teliffon arferol a chyffredin.  Mae ardaloedd gwledig yn dioddef dan anfantais oherwydd nad ydyw’n syniad masnachol hyfyw i gwmni British Telecom i arsefydlu’r cyfarpar angenrheidiol mewn cyfnewidfeydd teliffon bychain. ‘Dyfinet’ ydyw enw’r argymhelliad sydd â’i fwriad ar gaffael mynediad ‘llydanfand’ di-wifr (radio) i’r rhyngrwyd.  Offeryn yn unig ydyw’r dechnoleg llydanfand, wrth gwrs, ond o’i gael byddwn yn annog gweithgareddau a allai fanteisio o’r caffaeliad, e.e., dylunio, fideo, ICT a chyfryngau cysylltiedig eraill, a phrosiectau busnes a chymunedol megis radio llydafnand.  Mwy na thebyg fod posibiliadau hefyd o greu gwasanaeth ymgynghori ac arsefydlu.  Gobeithiwn gyfuno’r argymhelliad yma gyda chynnig am nawdd-arian o dan Amcan 2 / Cronfa Adfywio Lleol, sydd ar hyn o bryd yn cael ei osod at ei gilydd ar lefel sirol gan Gyngor Sir Powys.

2.10 Rhwydwaith marchogaeth ceffylau / merlota

Creu cynlluniau i ddatblygu trywydd-lwybrau, gyda threfnlen o dasgau y bo’n rhaid eu cwblhau i’r perwyl o ddwyn cyflwr y trywydd-lwybrau a’r adnoddau cysylltiedig i fyny i safon cymeradwy.

2.11 Targedu marchnadoedd twristaidd y sectorau a gweithgareddau gwyrdd

Apwyntio ymgynghorydd i ddatblygu strategaeth.  Ceisio cymorth-gefnogaeth i weithredoli argymhellion.

2.12 Cysylltiadau Dyfi

Tywys ynghyd ddigwyddiadau ar gyfer y trigolion lleol yn ogystal ag ymwelwyr, yn ystod yr hanner-tymor ym mis Hydref bob blwyddyn; trefnu mwy o ddigwyddiadau (i lenwi bylchau’n y ddarpariaeth a’r calendr), a lledaenu cyhoeddusrwydd amdanynt yn gyfundodol (h.y. fel cyfangorff, ar-y-cyd).  Cefnogodd ecodyfi achlysur peilot o’r math yma yn dra llwyddiannus yn 2001.

PUMP O BROSIECTAU BLAENORIAETHOL  - LEFEL TRI

3.1 Rhwydwaith Tywysyddion (Arweinyddion / Cyfeiryddion)

Nod-adnabod arbenigwyr lleol a fo’n fodlon gweithredu fel tywysyddion, i dywys ymwelwyr o amgylch yr ardal, gan eu cyfeirio at nodweddion arbennig y fro, yma a thraw.  Datblygu rhaglen hyfforddi ac argymhellion busnes.

3.2 Cyntedd Machynlleth

Argymhelliad ydyw hwn am adnodd neu adnoddau ar gyfer pobl ifainc rhwng un ar bymtheg a phump ar hugain (16-25) oed.  Mae’n amgynnwys dwy agwedd: (1) lletyaeth byr-dymor, a (2) gofod i’w ddefnyddio at ddibenion hyfforddi anffurfiol a hamdden-ddifyrrwch adeiladol, gan gynnwys stiwdio gerddorol.  Seilir yr argymhelliad yma ar waith ymchwil lleol a wnaed, ac a gynhwysai waith ymgynghori ymhlith ieuenctid y fro.  Y datblygwr tebygol fydd Cymdeithas Tai Canolbarth Cymru.  Rydym ni’n aelodau ymgyfranogol o’r grŵp llywio aml-asiantaethol sy’n archwilio i mewn i bosibiliadau adeiladau dichonadwy, ac rydym hefyd yn gweithio ar y broses o ‘fapio’ y ddarpariaeth bresennol.

3.3 Prosiect artistiaid y Borth

Mae casgliad o arlunwyr lleol wedi cynnig sefydlu Oriel a gweithgareddau cysylltiol – a fyddai, gorau oll, yn cynnwys gofod ar gyfer gweithdai lle gellid llwyfannu cyrsiau.  Un posibilrwydd fyddai creu’r cyfryw ystafelloedd ar y gofod sydd ar gael ar lawr cyntaf y Neuadd Gymunedol.  Awgryma’r amcangyfrifiadau cyntaf y bydd costau’r fath fenter oddeutu £60,000 yn ogystal â chostau ychwanegol y gosodiadau angenrheidiol.

3.4 Adeiladau cywarch

Cysyniad ydyw hwn ar gyfer datblygu marchnad / datblygu technegol / gweithgareddau cwpwrdd arddangos / tyfu cyltifarau (cynnyrch / cnydau gardd-feithrin) addas yn lleol.  Mae gan un adeiladydd lleol brofiad o weithio gyda chywarch (hemp) mewn adeiladau yn y Swistir, ac mae o’n argyhoeddedig bod sgôp i gyflwyno’r egwyddor yma i Gymru – gan ei dyfu’n lleol os bydd y pridd a’r hinsawdd yn profi i fod yn addas at y gorchwyl.  Bydd angen gweithredu astudiaeth dichonoldeb, yng ngoleuni trafodaethau pellach gydag unigolion yng Ngogledd Cymru sydd â diddordeb yn y fenter, a chyda swyddogion Glasu (cynllun ARWEINYDD +).  Dan drafodaeth ar hyn o bryd mae cynlluniau i godi adeiladau arddangosiadol.

3.5 Gwestywyr Beicio / Gwestywyr Cerdded

Annog busnesau lletyaeth i ddarparu’n fwy effeithiol ar gyfer beicwyr (seiclwyr) a cherddwyr.

TABL UN  -  Perthynas y gweithgareddau â’r themâu â’i gilydd.

Nodiadau perthnasol i’r tabl:

1 Bydd rhai o’r prosiectau (mewn teip bras) yn cael eu rheoli’n uniongyrchol gan Bwyllgor Rheoli a staff ecodyfi.  Rheolir eraill gan grwpiau annibynnol o fewn corff ‘ymbarél’ cydlynol ecodyfi.  Bydd yn rhaid i gyfathrebiadau â’r prosiectau fod yn gryfach, yn enwedig yn yr achosion lle y sianelir arian i brosiectau trwy’r Bartneriaeth.

2 Mewn gwirionedd, prosiectau ymbarél ydyw pedwar o’r prosiectau yn nhabl un (a ddangosir mewn PRIFLYTHRENNAU).  Hynny yw, maen nhw’n cynnwys nifer o weithgareddau penodol a berthyn iddynt hwy, yn wahanol i eraill.  Ochr yn ochr â hwy dangosir y prif weithgareddau o’u mewn, lle bo hynny’n wybodaeth hysbys.

3 Mae pumed prosiect ymbarél – grŵp Ardal Twf Twristiaeth Wledig (RTGA) Dyffryn Dyfi.  Mae’r grŵp-sefydliad yma’n tywys at ei gilydd gyrff priodol y sector cyhoeddus, i rannu cyfrifoldeb am gyflawni nod ac amcanion cynllun gweithredu’r ATTW (RTGA). Yn hytrach na dangos holl orchwylwaith yr ATTW (RTGA) fel un weithred, dangosir gweithgareddau blwyddyn gyntaf yr ATTW a arweinir gan ecodyfi ar wahân (mewn italics) yn y tabl.  Mae’r codau [mewn cromfachau] yn croes-gyfeirnodi’r gweithgareddau â chynllun gweithredu’r ATTW (RTGA).

4 Mae’r cyfraddiad blaenoriaeth, drwyddo draw, yn cymryd i ystyriaeth y canlynol:

i) ‘Pwysigrwydd’, h.y. y manteision tebygol i’r gymuned  - yn arbennig yn nhermau argaeledd swyddi, a chyflogi ac ymgynnwys pobl ifainc.

ii) Cyfraddau amser, h.y. ym mha chwarter o ddeuddeng mis cyntaf y cynllun y’i cyflawnir hwy?   Sylwer bod ‘blwyddyn un’ yn NHABL UN yn cyfeirio at y deuddeng mis sy’n cychwyn ar y 1af Gorffennaf 2002.  Fodd bynnag, mae’r costau yn NHABL DAU wedi eu dadansoddi’n fanylach yn nhermau blynyddoedd ariannol, gan dechrau ar y 6ed Ebrill 2002.

5 Mae sgôr o ‘1’ yn arwyddo’r pwysigrwydd a’r flaenoriaeth uchaf.

Tabl Un – rhestr o weithgareddau’r flwyddyn gyntaf
Themâu
Prosiect neu weithgaredd
Pwysig-rwydd
Amseru (Chwarter)
Blaenor

-iaeth

A) 

Ymwybydd

-iaeth
Adnodd Canolfan Gynghori / Swyddfa
1
1
1


Gwefannau ecodyfi a’r gymuned [I3] 
1
1
1


Ymchwil marchnad i ymwelwyr [G3]
2
1
1


Rhoi cyhoeddusrwydd i wyliau [F6]
1
1
1


Dehongli treftadaeth leol ac adnoddau [E2]
2
2 / 4
2


Cyrchfan cyn y Nadolig [G2]
2
2
2

B)

Datblygu Cymunedol
CYMUNEDAU GYNTAF (Powys yn unig)
1
1
1


Datblygu’r gymdeithas dwristiaeth [I1]
1
1 / 2
1


Hyfforddiant technoleg gwybodaeth a chefnogaeth i weithredwyr twristiaeth H6]
2
2 / 3
2


Archwilio rhwydwaith tywysyddion [F5]
3
1
3


Rheoli Ansawdd Cyfannol – IQM [H5]
2
2 / 4
2


Argylch Arddegau Mach – Mach Teenzone
2
2
2


Cyntedd Machynlleth – Machynlleth Foyer
3
4
3


Prosiect artistiaid y Borth
3
4
3


Menter (Busnes-fentro entrepreneuraidd)
1
Ar fynd
2


Gŵyl Cysylltiadau Dyfi
2
2
2

C)

Adnoddau
YNNI  (ynni cymunedol adnewyddadwy / rheoli’r galw am ynni / Clwb Solar
1
Ar fynd
1


GWASTRAFF (addysg gyhoeddus / ysg-olion / compostio’n y gymuned a’r cartref / plastigau / safle amwynderau dinesig)
1
Ar fynd
1


Cig oen a chig eidion
1
?
1


Canolfan ardderchowgrwydd – coedbren 
1
4
1


Digwyddiadau iaith a Diwylliant Cymraeg [I2]
1
1 / 2
1


Datblygu cadwyn fwyd leol [H3]
2
3 / 4
2


Defnyddio cywarch mewn adeiladau
3
?
3

D)

Isadeiledd
Adolygu’r cynnyrch beicio twristaidd [C3]
1
1
1


CLUDIANT CYFANNOL (Fforwm / dadansoddi anghenion / cyfeiryddion cludiant / beicio a cherdded / clwb car
1
4
2


Gwestywyr Beicio a Cherdded [F1]
2
3
3


TCGh (ICT) / cysylltedd llydanfand
2
2
2


Rhwydwaith marchogaeth / merlota [C8]
2
3
2


Marchnadoedd gwyrdd a marchnadoedd gweithgareddau cilfachol [G1]
2
3
2

Sefydliad
Swyddog Datblygu
1
1
1


Swyddog Gweinyddol (rhan-amser)
1
?
1

Tabl Dau – amcangyfrifiadau o’r costau a’r cyllido a argymhellir

Allwedd:  R = cyllido refeniw      C = costau cyfalaf

Prosiect  neu  weithgareddau
Amcangyfrifiad o’r costau

(£ miloedd)
Cais i’r

ADC - WDA  2002-2003
Ffynonell

-au cyllido posibl

eraill


Cyfanswm (3 blyn.)
2002-2003
£,000
Pryd


A) Codi ymwybyddiaeth



Adnodd Swyddfa / Canolfan Gynghori
31
12.27
12.27
Nawr


Gwefannau ecodyfi a chymunedau [I3] 
13 R
5
0

Barclays

Marchnad ymchwil i ymwelwyr [G3]
28 R
8
2
Gorff
BCC / PA CG, CSP

Rhoi cyhoeddusrwydd i wyliau [F6]
13  R
3
2
Gorff
PAC, CG, CSP

Gwybodaeth / dehongli – 

yn y Borth, Pennal a phentrefi eraill [E2]
100 C
20
8
Gorff
BCC, CLT, CCGC, Amc 1 / 2, Adfywio

Cyrchfan cyn y Nadolig [G2]
7.5 R
1
0.25
Gorff
PAC, CG, CSP, CSC

B) Datblygiad cymunedol



CYMUNEDAU GYNTAF  (Powys yn unig)
?
?
?

LlCC

Datblygu’r gymdeithas dwristiaeth [I1]
?
?
0

PAC

Hyfforddiant Technoleg Gwybodaeth a Chefnogaeth

i weithredwyr twristiaeth [H6]
14 R

14 C
8 R
2 R
Medi
ELWa, CSP, CG

Archwilio rhwydwaith tywysyddion 

(arweinyddion / cyfeiryddion) [F5]
1 R
1
0

ELWa, CSP, CG

Rheoli Ansawdd Cyfannol – IQM - 

Integrated Quality Management [H5]
40 R
10
4
Medi
BCC, Amc 1 / 2

Argylch Arddegau Mach – Mach  Teenzone
60 C
60
10
Gorff
Loteri

Cyntedd Machynlleth – Machynlleth Foyer
?
?
0

LlCC, ELWa

Prosiect artistiaid y Borth
60 C
0
0

Loteri

Menter  (Busnes-fentro entrepreneuraidd)
?
?
2 R
Gorff
Cyswllt

Busnes 

Gŵyl Cysylltiadau Dyfi
6 R
2
2
Gorff


B) Adnoddau

YNNI  (ynni cymunedol adnewyddadwy / rheoli’r galw am ynni / Clwb Solar 
Time

0

Amc 2

ac ati.

GWASTRAFF (addysg gyhoeddus / ysg-olion / compostio’n y gymuned a’r cartref / plastigau / safle amwynderau dinesig)
15 R
15
0

CSP, AC

Cig oen a chig eidion
6 R

14C
6 R

14 C
8 C
Medi
Glasu, CSP

Canolfan ardderchowgrwydd ar gyfer y diwydiant coedbrennol
1.5 R

500 C
1.5 R
1.5 R

40 C
Gorff

Medi
AC, Amc2 ELWa

Digwyddiadau yn ymwneud â ’r iaith Gymraeg ac â’r diwylliant Cymreig [I2]
28 R
8
0

Cyngor Celf Loteri

Datblygu cadwyn fwyd leol [H3]
26 R
10
5
Medi
Cys Bwyd Powys

Y defnydd o gywarch mewn adeiladau
10 R
8
4
Medi
Glasu

C) Isadeiledd

Adolygu twristiaeth beicio/seiclo [C3]


10 R
10
0



BCC, CSP, CG

CLUDIANT CYFANNOL (Fforwm / dadansoddi anghenion / cyfeiryddion cludiant / beicio a cherdded / clwb car
147 R
25
0

Cronfa Gymuned

Gwestywyr Beicio a Cherdded [F1]
10 R
3
0

ELWa, PAC

TGCh -ICT  /  Cysylltedd llydanfand
13 R

13 C
13 R
6.5
Gorff
Amc 2, CSP

Rhwydwaith marchogaeth ceffylau a photensial canolfannau merlota [C8]
50 C
15
0

BCC, Adfywio, CSP, CG

Marchnadoedd gweithgareddau cilfachol a marchnadoedd gwyrdd (G1]
15 R
15
3
Medi
PAC, CSP, CG

Swyddog Datblygu
Gweler

isod

14.53
Nawr
Amc 2

ac ati

Swyddog Gweinyddol (rhan-amser)
?
?
0

Ffioedd prosiectau

Pecyn Adfywio’r ADC – ceisier yn awr


26.7



Pecyn Adfywio’r ADC – 

Ceisio’r gweddill o gyllid 2002- 2003


60.25+ ‘?’



Ceisio grant ADC-WDA COEDBREN 2


1.5



5.2  Prosiectau eraill sy’n cyfrannu tuag at adfywiad cymunedol

Dylid nodi’r gefnogaeth gref a rydd y Bartneriaeth i brosiectau a gweithgareddau a ddatblygir gan gyrff a grŵp-sefydliadau eraill.

1) Mae prosiect y Tŷ Brenhinol yn ceisio adfer a rheoli adeilad canoloesol adfeiliedig ym Machynlleth at ei ddefnyddio gan y gymuned ac at ddibenion cymdeithasol – mwy na thebyg i gartrefu Canolfan Gwybodaeth Ymwelwyr (TIC), i lwyfannu arddangosiadau ac i gynnal unedau hunan-arlwyol ar gyfer ymwelwyr.  Mae hwn yn brosiect pwysig i’r dref ac er gwella ei delwedd.  Mae Ymddiriedolaeth Tabernacl yn arwain y prosiect mewn partneriaeth â Chyngor Sir Powys ag eraill.  Mae Cronfa Loteri Treftadaeth yn debygol o ddarparu’r rhan fwyaf o’r cyfalaf at y gwaith adeiladu, ac mae cais am grant oddi wrth Awdurdod Datblygu Cymru (Cronfa Buddsoddi mewn Adfywio – Regeneration Investment Fund) ar hyn o bryd yn cael ei brosesu.  Gobeithir dechrau ar y gwaith yn gynnar yn y flwyddyn 2003.

2) Institiwt Corris.  Mae gweithgor Corris o grŵp Blaengaredd Ardaloedd y Llechi wedi nod-adnabod y syniad o adfer a datblygu’r Institiwt fel blaenoriaeth, oherwydd ei leoliad canolog a’i botensial ar gyfer lletya neu gartrefu adnoddau cymunedol.  Y cymal nesaf fydd adnewyddu ei wedd allanol.  Amcangyfrifir y bydd hynny’n costio £68,638, ac mae’r pwyllgor ar fin gofyn i ADC / y WDA am Grant Gwella’r Amgylchedd, o 50% (£34,319).

3) Teleganolfan Machynlleth.  Gweithreda hwn ar delerau canolfan ‘galw i mewn’ am bum sesiwn yr wythnos, ac at hynny fe’i defnyddir gan grwpiau sy’n dilyn cyrsiau, ac ar rai adegau eraill.  Er gwaethaf bodolaeth adnoddau ICT (technoleg gwybodaeth a chyfathrebu) yn y llyfrgell, gan Gofod–seiber (Cyberspace) a chwmni Hyfforddiant Powys, mae’r Teleganolfan yn amlwg yn llanw bwlch, ac mae’r defnydd o’r lle ar gynnydd.  Mae unigolion sydd angen lefelau uchel o anogaeth a chymorth-gefnogaeth yn manteisio’n enfawr o argaeledd y gwasanaeth yma.  Rhedir y Teleganolfan gan bwyllgor annibynnol, a daw’r rhan fwyaf o’r nawdd-gyllid oddi wrth Gyngor Sir Powys.  Dydyw’r safle bresennol ddim yn cydymffurfio â gofynion y Ddeddf Gwahaniaethu ar Sail Anabledd (DDA) gyfredol.

4) Gwyliau (Gŵyl+iau - Festivals), yn arbennig y canlynol:

· Cân ar Dân  (amrywiol adegau)

· Gŵyl Glyndŵr  (mis Hydref )

· Gŵyl Machynlleth  (Awst)

· Gŵyl Ymylol Mach - Mach Fringe  (Awst ac adegau eraill)

· Gŵyl Lyfrau Machynlleth  (Chwefror)

· Gŵyl Llusernau Cymuned  (mis Hydref)

· Gŵyl Gerdd yr Ieuenctid  (Tachwedd)

· Gŵyl Ddawns  (Awst)

· Gŵyl Feicio Bro Ddyfi a digwyddiadau beicio eraill  (Mehefin - Medi)

· Gŵyl Miri Aberdyfi  - Aberdyfi Funfest  (Awst)

· Carnifalau’r Borth a Machynlleth

5) Prosiectau Daear Elfennig (Elemental Earth).  Trefnir nifer o’r gwyliau uchod gan y grŵp-sefydliad Daear Elfennig - Elemental Earth.  Mae’r grŵp yma’n gweithio i’r perwyl o gysylltu pobl â’r amgylchedd trwy brosiectau wedi eu seilio ar y ddaear ac ar gelfyddyd.  Mae wedi datblygu amryw o fuarthau ysgolion i gynnwys gerddi coetirol, ac mae’n trefnu digwyddiadau’r Theatr Cymuned Amgylcheddol sy’n cynnwys gweithdai a pherfformiad cysylltiedig.

6) Mae’r busnes Mwy na Sebon (More Than Soap) yn adnewyddu adeilad capel yn Nhalybont, i ddarparu iddo’i hun adeilad mwy o faint a darparu dwy uned grefftau ychwanegol i’w rhentu i bobl leol.

5.3  Staff

Swyddog Datblygu

Gweithiwr llawn-amser i gydlynu gwaith datblygu a phrosiectau.  Bydd y swyddog yma’n rheoli / gweithredu unrhyw brosiectau neu waith ymgynghori lle nad oes swyddog i’r pwrpas hwnnw ar gael.  Bydd ei orchwylion a’i dasgau’n cynnwys y canlynol:

· Rheolwr atebol ar gyfer twristiaeth, gwastraff a gweinyddu unrhyw aelodau eraill o staff.

· Un diwrnod yr wythnos ar gyfartaledd ar brosiect ynni ‘Gwres Gwyrdd’ - ‘Greenheat’.

· Bydd dwy raglen generig angen amser i’w datblygu: (1) Cymunedau Gyntaf.  Ymgyfranogi fel aelod o’r grŵp cynllunio, a sicrhau cyd-gyswllt agos cyd-rhwng proses a chynllun gweithredu Cymunedau Gyntaf.  (2) Gwarchodfa Biosffer Dyfi (dynodiad UNESCO ar gyfer datblygu cynaladwy a bioamrywiaeth).  Sicrhau argaeledd adnoddau a strwythur rheoli, a chynllunio i ddwyn budd a lles i’r economi lleol, tra ar yr un pryd yn gwarchod a diogelu cynefinoedd a bywyd gwyllt y cyffiniau.

Nawdd-gyllido (am y flwyddyn a hanner gyntaf):  Bydd 30 awr yr wythnos o Becyn ADC (WDA Toolkit) yn ôl Pwynt Colofn Meingefn (graddfeydd cyflogau’r cynghorau sir) SCP31, yn £17,600 y flwyddyn; gan ychwanegu taliad Yswiriant Cenedlaethol  =  £19,370.  Gorffennaf – Mawrth  =  £14,527;  gan ychwanegu 7 awr yr wythnos o brosiect ynni adnewyddadwy Amcan 2 Cyngor Sir Powys. 

Swyddog Datblygu Ardal Twf Twristiaeth (TGA)

Mae ecodyfi wedi bod â’i brosiect twristiaeth gynaladwy ei hun ers mis Mehefin 2001, gan gynnwys swyddog yn gweithio 12 awr yr wythnos.  Ar y 1af Mehefin 2002 disodlwyd y drefn yma gan raglen  Ardal Twf Twristiaeth Wledig (RTGA) Dyffryn Dyfi, sy’n cynnwys nawdd-gyllid at gynnal swyddog yn gweithio 21 awr yr wythnos.

Pwyntiau i’w nodi am yr ATTW (RTGA):

· Cyflogir y swyddog ATTW, a darperir uwchreolwr atebol i’w oruchwylio, gan y Bartneriaeth; gyda chysylltiadau yn eu lle ar gyfer adrodd yn ôl i’r nawdd-ariannydd / partneriaid twristiaeth.  Mae cyllid o £3,000 ar gael ar gyfer argostau gweithredol, yn ychwanegol at y £12,000 ar gyfer talu’r cyflog a’r Yswiriant Cenedlaethol, yn cael ei ddarparu ar-y-cyd gan y Bwrdd Croeso (WTB), Cyngor Sir Powys a Chyngor Gwynedd.

· Mae ardal yr ATTW (RTGA) yn cwmpasu rhannau Powys a Gwynedd o ddyffryn Dyfi, gan ymgynnwys Aberdyfi.  Bydd busnesau Ceredigion yn medru hygyrchu grantiau cyfalaf y Bwrdd Croeso trwy gyfrwng ATTW Ceredigion yn hytrach na thrwy ein ATTW ni, ond bydd ein swyddog ni’n parhau i gynnal-gefnogi aelodau’r grŵp-sefydliad Twristiaeth Dyfi yn nyffryn Dyfi drwyddo draw, gan symbylu blaengareddau cyd-farchnata, pryd bynnag y byddo hynny’n briodol a chymwys.

· Mae Partneriaeth Aberdyfi yn ymgyfranogi fel aelodau o Grŵp Llywio’r TGA ochr yn ochr â chynrychiolwyr y sectorau cyhoeddus a phreifat.

· Rhestrir y swyddogaethau a ymgymerir gan ecodyfi o fewn y Cynllun Gweithredu, fel a ganlyn:

1. Prosiect-reoli’r modd y gweithredolir y rhaglen, gyda chymorth Swyddog y Gweithgor a than gyfarwyddyd y Grŵp Llywio.

2. Bod yn gorff cyflogi at ddibenion cyflogi Swyddog Prosiect yr ATTW, a sicrhau bod gan y corff drefn hierarchaidd a chyfansoddiadol o reolwyr ac uwchreolwyr atebol, mewn grym.

3. Bod yn ymarferol-egnïol wrth dywys ymlaen brosiectau a nod-adwaenwyd yn y cynllun gweithredu.

4. Cynorthwyo gyda chyflwyno proses yr IQM i ba bynnag leolfan a ddynodir. 

Swyddog isafu gwastraff

Mae prosiect, ynghyd â’i swyddog llawn-amser ei hun, wedi ei gymeradwyo gan Amgylchedd Powys a Chyngor Sir Powys, ond fe’i gwrthodwyd gan Enfys.  Pery trafodaethau i geisio creu pecyn synhwyrol a fydd yn gymeradwy gan un ac oll.  Yn y cyfamser, Mae Swyddog Isafu Gwastraff ecodyfi yn gweithio 15 awr yr wythnos ar ailgylchu, yng nghyd-destun ysgolion a phentrefi.

Staff cytundebu gwefannau

Cytundebwyd i logi gwasanaeth David Thorpe (Cyberium) fel datblygwr gwefannau, a Jan Morgan fel rheolydd y calendr o ddigwyddiadau ar-lein.

Swyddog gweinyddol

Bydd swydd rhan-amser yn cael ei chreu, os profir bod digon o incwm yn llifo i mewn oddi wrth ffioedd rheoli prosiectau.  Neu, fel arall, bydd y Swyddog Datblygu’n parhau i ymgymryd â chyfrifoldebau nad ydynt o fewn swydd-ddisgrifiadau’r un o’r swyddogion prosiectau unigol.

6.0   Effeithiau ardrawol ac allbynnau

Bydd rhai canlyniadau o waith y Bartneriaeth yn anodd i’w mesur.  Bydd gwella morâl a lefel medrau unigolion, grŵp-sefydliadau a’r gymuned drwyddi draw, er eu bod yn gaffaeliadau anweledig i raddau helaeth, yn sylfaen hanfodol o bwysig ar gyfer adeiladu gwelliannau economaidd arnynt maes o law.

Rhagwelir y gellir disgwyl yr allbynnau canlynol yn ystod y cyfnod hyd at ddiwedd Mawrth 2003.

· Creu 2 swydd.

· Diogelu 3 swydd.

· Buddsoddiad / nawdd-gyllid o £144,000 o’r sector preifat.

· Buddsoddiad / nawdd-gyllid o £425,000 o’r sector cyhoeddus.

· Cwblhau 2 gynllun gweithredu yn y sector cyhoeddus (blwyddyn 1)

(ecodyfi, Ardal Twf Twristiaeth Wledig).

·  Sefydlu neu symud ymlaen 2 gynllun gweithredu yn y sector cyhoeddus

(Cymunedau Gyntaf, Gwarchodfa Biosffer Dyfi).

· Cynnal 3 achlysur.

· Cynorthwyo gyda 6 gŵyl.

· Gweithredoli (implementeiddio)10 o brosiectau.

· Cynorthwyo gyda neu fentora 15 o grwpiau cymunedol.

· Mynychu 25 o gyfarfodydd cymunedol.

· Cynorthwyo 25 o fentrau bychain neu faint canolig (SMEs).

· 20 o unigolion yn ymgyfranogi mewn sesiynau hyfforddi a miniogi medrau.

7.0   Strwythurau Mewnol

Ar hyn o bryd mae gan y Bwrdd Rheoli bedwar ar ddeg (14) o aelodau.  Yn wahanol i’r trefniadau blaenorol, does dim llefydd wedi eu neilltuo ar y Bwrdd i gyrff rhanbarthol (er y gall unigolion ar y Bwrdd ddigwydd bod yn gynghorwyr neu fod â chysylltiadau â chyrff eraill).  Yn yr un modd, dydyw’r staff ddim bellach yn Gyfarwyddwyr yn ôl eu hawl, er bod hawl ganddynt i gael eu hethol neu eu cyfethol yn aelodau o’r Bwrdd.

Etholwyd 10 aelod i’r Bwrdd gan yr aelodaeth yn y Cyfarfod Cyffredinol Blynyddol.  Bydd y system bleidleisio yn sicrhau y bydd y tro nesaf bedwar aelod o bob un o’r tair sir (eleni dim ond dau breswylydd o Geredigion a enwebwyd).  Mae gan y Bwrdd y grym i gyfethol 5 person ychwanegol, er mwyn sicrhau bod ar gael ddigon o sgiliau, profiad, brwdfrydedd, argaeledd a chydbwysedd.

Dyma aelodau’r Bwrdd newydd, wedi eu grwpio yn ôl y siroedd perthnasol (Powys, Gwynedd a Cheredigion):-

· POWYS:  Aled Griffiths, Hugh D Jones, Gill Jones, Tom Brown, Martin Ashby (cyfetholedig), Sioned Pugh (cyfetholedig), Andy Rowland (staff; cyfetholedig).

· GWYNEDD:  Paul Allen, Charles Arch, Nat Taplin, Frances Voelcker.

· CEREDIGION:  Ursula Byrne, Nicola Dunkley, Teresa Walters (staff; cyfetholedig).

Mae Pwyllgor Rheoli o 6 wedi eu hapwyntio gan y Bwrdd:  Martin Ashby, Nicola Dunkley, Tom Brown, Gill Jones, Guy Pargeter a Märit Olsson.

Cyfansoddir Gweithgorau i reoli’r themâu, y gweithgareddau neu ardaloedd daearyddol, fel yn gymwys.  Dyma’r ffordd y bydd y rhan fwyaf o bobl yn dod i fod ynghlwm wrth y gweithgareddau – gan ddilyn eu diddordeb neilltuol hwy eu hunain, ond o fewn fframwaith cydlynol.  Er enghraifft, rydym ni’n tywys ynghyd y bobl briodol i ddatblygu argymhelliad y diwydiant coedwigaeth am ‘ganolfan ardderchowgrwydd’.  Mae grwpiau mewn bodolaeth ar gyfer trafod twristiaeth a chludiant, ac mae un ar hyn o bryd yn cael ei ymgynnull ynghyd ar gyfer trafod llydanfand.

Mae pris ymaelodi yn £5 i unigolion lleol, a £10 i fudiadau a sefydliadau lleol.  Fel cynigiad i ddenu pobl, gostyngwyd y ffi aelodaeth ar hyn o bryd i £1 yn unig, yn achos y naill gategori a’r llall fel ei gilydd, er mwyn galluogi cynifer â phosib o bobl i ymuno.

Fe fydd mecanweithiau yn cael eu sefydlu i sicrhau bod cyfathrebu rhwng Cynghorau Bro a Thref, er enghraifft staff neu aelodau’r Bwrdd yn mynychu rhai o’u cyfarfodydd (unwaith y flwyddyn, efallai).

Beth bynnag fo’r manylion parthed y set esblygol o bartneriaethau, byddwn yn sicrhau fod y strwythurau yn galluogi pob adran o gymuned dyffryn Dyfi i deimlo’n gynwysedig, a bod pawb yn cael eu hannog i ymgyfranogi o fewn y lefelau mwyaf cymwys, yn ôl yr achos dan sylw.

Mae ecodyfi yn aelod o Gymdeithasiad yr Ymddiriedolaethau Datblygu (Development Trusts Association).  Disgrifir yr Ymddiriedolaethau Datblygu fel cyrff sydd:

· Ynghlwm wrth adfywiad economaidd, amgylcheddol a chymdeithasol, mewn ardal ddiffiniedig o’r gymuned. 

· Yn annibynnol ac yn anelu at fod yn hunanddigonol / hunangynhaliol. 

· Yn grŵp-sefydliadau sy’n bodoli ‘nid ar gyfer elw preifat’.

· Yn seiliedig o fewn y gymuned ac yn cael eu perchnogi gan y gymuned.

· Yn ymgyfranogi’n weithredol o fewn partneriaethau wedi ei cyfansoddi o aelodau’n cynrychioli’r gymuned, a’r sectorau cyhoeddus, preifat a gwirfoddol.

8.0   Partneriaethau allanol

Mae’r Bartneriaeth yn manteisio o fod â chysylltiadau cryf gyda’r awdurdodau lleol, cyrff a noddir gan Lywodraeth Cynulliad Cymru, busnesau a grwpiau gwirfoddol.  Mae ei weithgareddau a’i argymhellion yn cyfrannu tuag at gyflawni amcanion amryw o strategaethau.  Dyma rai enghreifftiau:

· Cyngor Sir Powys

Bu Swyddog yr Amgylchedd a Mwynau yn allweddol yn y fenter o sefydlu’r Bartneriaeth ym 1997, ac mae wedi parhau i chwarae rhan ymgynghorol tra gweithredol, yn ogystal â chynorthwyo gyda’r gorchwyl o reoli Prosiect Ynni Adnewyddadwy’r Gymuned.  Y Cyngor oedd daliwr pwrs y prosiect yma am dair blynedd a hanner, yn darparu gwasanaethau cyflogres ynghyd â gwasanaethau hwyluso eraill, megis ei gyfraniadau ‘mewn math’ i baru nawdd-gyllid o Gronfa Datblygu Rhanbarthol y Gymuned Ewropeaidd (ERDF 5b).  Hefyd, bu Swyddog Dyfodol Lleol (Agenda Lleol 21) a Datblygu Economaidd (Sir Drefaldwyn) yn uniongyrchol o gysylltiedig, yn neilltuol gyda’r gweithgorau ynni a thwristiaeth.  Gydag ehangiad dyletswyddau diffiniedig ecodyfi, cynyddwyd pwysau’r gwaith o gydlynu gydag adran Addysg Oedolion a’r Gwasanaethau Ieuenctid sy’n lleoledig ym Machynlleth, yn arbennig felly yn achos prosiectau Argylch yr Arddegau (Teenzone), y Cyntedd (Foyer) a’r Teleganolfan (Telecentre). Ar hyn o bryd dydyw’r Cyngor ddim yn cyflogi gweithiwr datblygu cymunedol yn yr ardal yma.  Mae’r Cyngor hefyd wedi cyfrannu swm sylweddol o gyllid refeniw (arian ‘derbyniadau’) ar gyfer rhaglenni ecodyfi, gan gynnwys y rhaglenni twristiaeth, ymgynghori â’r gymuned, a rhaglenni isafu gwastraff.

· Cyngor Gwynedd

Mae’r Swyddog Adfywio wedi cynorthwyo gyda chyfrifoldeb rheoli Prosiect Ynni Adnewyddadwy’r Gymuned, ac yn gyffredinol mae wedi bod yn gyson o gefnogol i’r fenter.  Mae’r cydlyniad gyda dau swyddog Cwlwm Gwledig (cynllun adfywio cymunedol), ynghyd â’u rhagflaenwyr, yn canolbwyntio ar brosiectau Aberdyfi a Chorris.  Mae’r Cyngor wedi darparu cymorthdaliadau grant i raglenni twristiaeth a rhaglenni ymgynghori â’r gymuned a berthyn i ecodyfi, yn ogystal a chyfrannu tuag at ei ymchwil dichonadwyedd ar gynlluniau ynni dŵr-drydan (hydro-electrig).

· Cyngor Sir Ceredigion

Mae Swyddogion Datblygu Economaidd ac Adfywio y Cyngor yn rheolaidd wedi mynychu cyfarfodydd ecodyfi ac wedi darparu eu cyngor i ni’n gyson.  Rhoddwyd grant i ni fedru ymgymryd ag astudiaeth dichonolrwydd ar argymhellion am bŵer dŵr-drydan.  Yn ddiweddar mae’r Cyngor wedi penderfynu parhau i gymorth-gefnogi ecodyfi, ond nid i ddarparu cyllid craidd.  Bydd yn cynnig cydlyniad cyd-rhwng ei swyddog Ardal Twf Twristiaeth ef ei un ag ecodyfi (mae blaengaredd ATT Ceredigion yn amgynnwys y sir honno benbaladr).  Bydd y Cyngor yn ystyried nawdd-ariannu neu gynnal-gefnogi unrhyw argymhelliad unigol, ar delerau prosiect wrth brosiect.

· Awdurdod Parc Cenedlaethol Eryri

O’r cychwyn cyntaf mae uwch-gynllunydd wedi bod yn ymgyfranogwr a chynghorwr allweddol yn achos prosiect ynni ecodyfi (yn ogystal ag ar achlysuron ehangach na hynny hefyd).  Mae’r Awdurdod wedi cymorthdalu rhaglen ymglymiad cymunedol a rhaglen isafu gwastraff ecodyfi, trwy ei gronfa CAE.

· Awdurdod Datblygu Cymru (WDA)

Mae’r Awdurdod (a’i ragflaenydd, sef Bwrdd Datblygu Cymru Wledig) wedi helpu i ariannu a rheoli’r prosiect ynni, gan gynnwys yn ystod cymal y cynllunio dechreuol, cyn bod cyllid o gronfa’r Gymuned Ewropeaidd wedi ei gaffael.  Yn fwy diweddar na hynny, mae’r Awdurdod wedi ariannu rhaglen ecodyfi ar gyfer ymgynghori â’r cyhoedd ac adolygu cynnydd-lwyddiant, trwy gyfrwng ei Becyn Adfywio Cymunedol (Community Regeneration Toolkit).  Rhagwelir y bydd y Cynllun Datblygu a Gweithredu yma yn darparu’ sail ar gyfer partneriaeth a chytundeb ariannu â’r Awdurdod, a fydd yn para am dair blynedd.

· Partneriaeth Canolbarth Cymru

Cyfrannodd cyllideb ymchwil Partneriaeth Canolbarth Cymru tuag at ein prosiect ynni ni.  Parhaodd y Bartneriaeth i gynnal a mynegi ei diddordeb cefnogol ym mhotensial ecodyfi i archwilio’r dichonolrwydd ar gyfer gweithredu o blaid adfywio cymunedol a datblygu cynaladwy, gyda didwylledd parod.

· Partneriaethau ‘Lleol’ (h.y. yn ôl y siroedd)

Mae ecodyfi wedi chwarae rhannau gweithredol ym Mhartneriaethau Adfywio Amcan Un Ceredigion a Gwynedd, trwy gyfrwng grwpiau Adfywio Amgylcheddol a Chymunedol, y naill a’r llall.  Mae gweithgareddau ecodyfi hefyd yn cyfrannu tuag at strategaeth Partneriaeth Adfywio Powys.  At hynny, gobeithia chwarae rhan yn y gorchwyl o greu’r cyfan o’r tri o Strategaethau Cymunedol argymelledig.

· Partneriaethau ‘Rhanbarthol’

Mae ecodyfi wedi ymgyfranogi yn y Partneriaethau Rhanbarthol o fewn cynllun Amcan Un ar gyfer y Cefn Gwlad, yr Arfordir a Choedwigaeth.

· Agenda Lleol 21

Ym Mhowys cafodd Agenda Lleol 21 ei arwain gan y Swyddog Dyfodol Lleol (y cyfeiriwyd ato uchod).  Yng Ngwynedd rydym ni mewn cyswllt gyda swyddogion perthnasol y Cyngor (gan gynnwys Swyddog yr Amgylchedd) yn ogystal â’r rhwydwaith an-statudol dan yr enw Gwynedd Cynaladwy.  Yng Ngheredigion gweithiwn yn agos gydag Ymlaen Ceredigion, a phartneriaeth sy’n cynnwys y Cyngor, Rhwydwaith an-statudol Agenda Lleol 21, ac Ymddiriedolaeth Tywysog Cymru.

· Grwpiau ARWEINYDD (a grwpiau cyffelyb)

Bu gweithwyr Menter Powys ynghyd â’i bartner-sefydliad Menter Bro Ddyfi sy’n lleoledig ym Machynlleth, yn hynod o gefnogol i’r Bartneriaeth yn y blynyddoedd cynnar.  Enw’r prosiect olynol yn Mhowys, dan gynllun ARWEINYDD + (LEADER +) ar gyfer gweithgareddau blaengar-newydd, ydyw ‘Glasu’.  Mae ei thema drifflyg sydd wedi ei seilio ar gynhyrchion naturiol (bwyd / nid bwyd / gwastraff-i-ynni) yn darparu sgôp sylweddol ar gyfer cydweithio a’i ariannu, er nad oes bellach weithiwr lleol.  Enw’r grŵp cyfatebol yng Ngwynedd ydyw ‘Cymad’.  Mae hwnnw wedi rhan-ariannu ei hymchwil dichonadwyedd ar gynlluniau pŵer dŵr-drydan (hydro-electrig).  Mae ganddo safle yn Ninas Mawddwy, mae’n datblygu rhai prosiectau yn yr ardal honno, a bwriada gydweithio ar brosiectau a fo o ddiddordeb cilyddol (o fantais i’r naill a’r llall).  Mae ein cyswllt ag Antur Teifi yng Ngheredigion wedi bod yn gyfyngedig i rai ymgynghoriadau penodol.

· Asiantaethau Ynni, ac ati

I bob diben, Asiantaeth Ynni Powys sy’n gyfrifol am symud ymlaen waith ynni ecodyfi i ardal ddaearyddol ehangach.  Mae gan yr Asiantaeth well cydbwysedd, rhwng ei weithgareddau gyda chynhyrchu ynni ar y naill law a chwtogi’r galw am ynni ar y llaw arall, na’r hyn y mae ecodyfi wedi llwyddo i’w gyflawni hyd yma. Mae ecodyfi yn bartner gweithredol ym mhrosiectau Gwres Gwyrdd (Greenheat).  Mae ganddo gysylltiadau hefyd gyda Grŵp Ynni Cynaladwy Llywodraeth Cynulliad Cymru, dan yr enw Cymru Solar (Rhwydwaith Solar Cymru) a chlybiau solar eraill yng Nghymru (a thrwy’r Deyrnas Gyfunol, yma a thraw).

· Mae cynllun gweithredu Ardal Twf Twristiaeth Wledig Dyffryn Dyfi yn cysylltu i mewn i Strategaeth Twristiaeth Ranbarthol Canolbarth Cymru.

· Bydd argymhellion y llydanfand (ac agweddau eraill o ICT sy’n gysylltiedig â’n gwaith) yn cyfrannu at amcanion strategaeth Cymru Ar-lein a darddodd oddi wrth Lywodraeth Cynulliad Cymru.

· Credwn fod y cyfan o’n gweithgareddau ni’n gyson gyda, a’u bod yn cyfrannu tuag at, gynllun Llywodraeth Cynulliad Cymru ar ddatblygu cynaladwy, dan yr enw ‘Dysgu Byw’n Wahanol’.

9.0    Strategaeth Parhau

9.1 Mae’r Bartneriaeth yn cydnabod fod nawdd-gyllido cyhoeddus yn hanfodol yn y tymor byr, er y gall hyn mewn rhai achosion olygu nifer o flynyddoedd.  Mae nawdd-gyllid Amgylchedd Cymru, er enghraifft, ar gael ar delerau meinhaol dros gyfnod o chwe blynedd.  Fodd bynnag, mae Llywodraeth y Cynulliad wedi datgan fod ei raglen Cymunedau Gyntaf yn cynrychioli ymrwymiad tymor hir i’r cymunedau sydd ynghlwm, ac mae wedi awgrymu bod hyn yn golygu o leiaf ddeng mlynedd.  Un senario yn achos ecodyfi, felly, fyddai iddo barhau gyda’i waith adfywio yn adran Powys o’r dyffryn, trwy adnoddau’r rhaglen Cymunedau Gyntaf.  Gellid cysefeillio (cyfategu) y ddarpariaeth i barthau a chymunedau Ceredigion a Gwynedd o’r dyffryn, drwy apelio at raglenni a nawdd-gyllid o’r Gymuned Ewropeaidd, trwy raglenni Interreg neu Amcan Un.

9.2 Er gwaethaf hyn mae ecodyfi yn ystyried nad ydyw dibyniaeth barhaol ar nawdd-gyllid cyhoeddus yn sefyllfa iachus i’r cymunedau a fo’n ei dderbyn; yn hytrach, mae ecodyfi o’r farn y dylid taro ar gydbwysedd a fo’n cydnabod ffynonellau eraill.

9.3 Mae ffynonellau elusennol yn bosibilrwydd, ond dydyw’r Bwrdd ddim yn hyderus y byddai’r Comisiwn Elusennau yn derbyn cyfansoddiad y Bwrdd, fel ag y mae ar hyn o bryd.  Y rheswm am hyn, yn rhannol, yw oherwydd ei fod yn cynnwys y grym i weithredu unrhyw fusnes y gwêl y Bwrdd yn gymwys i fod ynghlwm ag ef.  Mae’r cymal yma’n mynegi’r llwybr dewisol a ffefrir gan y Bwrdd, sef i gynyddu ei cyfran o arian drwy incwm enilledig (incwm gwaith gweithredol).  Gellid cysoni’r arall-ddewisiadau yma (mewn egwyddor) trwy sefydlu is-grŵp neu is-gwmni masnachol – a fyddai’n cyfamodi ei holl enillion i’w riant-gwmni neu’r ‘prif gwmni’ (sy’n gofrestredig fel sefydliad elusennol).  Erbyn hyn, mae’r Comisiwn Elusennau yn cydnabod gweithgaredd adfywio gwledig fel amcan cyfreithlon, ond y mae serch hynny yn diffinio’r cyfryw weithgaredd yn eithaf tynn a chyfyng.  Mae’n ei ddiffinio’n y fath dermau fel bod yn rhaid i’r corff elusennol droi ei sylw ymaith oddi wrth unrhyw gymuned nad ydyw bellach yn cyfateb y meini prawf gwrthrychol a mesuradwy, parthed amddifadedd.

9.4 Gallai incwm enilledig ddod i mewn oddi wrth wasanaethau ymgynghori.  Mae gan y Bartneriaeth arbenigedd gwerthadwy ym maes datblygu prosiectau ynni cymunedol adnewyddadwy; ond mae ein blaengaredd arloesol ni’n y maes yn cael ei erydu wrth i chwaraewyr gweithredol eraill ddod i’r amlwg, ac wrth i ni ein hunain lastwreiddio (gwanhau, teneuo) ein ffocws ar y pwnc penodol yma.  Unwaith y byddwn ni wedi cael gafael ar adeilad ag iddo ffrynt siop (hygyrchedd i’r cyhoedd oddi ar y stryd) fe allai fod sgôp ar gyfer peth gweithgaredd adwerthol, ond byddai’n rhaid bod yn ofalus i beidio â chystadlu â’r sector preifat.  Yn ddichonol, gellid denu mwy o incwm sylweddol drwy sefydlu busnes cymunedol fel is-gwmni.  Y gamp fyddai darganfod cyfle marchnadol sy’n rhy peryglus i’r sector preifat fentro iddo, oherwydd bregusrwydd neu aneglurder ynglŷn â’r cysyniad; ond sy’n fenter y gellid defnyddio arian cyhoeddus i’w sefydlu a’i ddatblygu drwy ei gymalau dechreuol mwyaf gwan.  Dyma’r math o syniadau a allai  ffitio’r cyfryw gategori:

· Ymgynghori, a chyflenwi adnoddau, ar gyfer cysylltedd llydanfand.

· Casglu ac ailbrosesu deunyddiau gwastraff; gan sicrhau llifiad incwm o gredydau ailgylchu (trwy arbed yr angen i dirlenwi) ac efallai oddi wrth y gwasanaethau cymdeithasol (yn achos lleoli pobl mewn gwaith).

· Gwerthu planhigion gwerth uchel wedi eu bwydo â chompost  wedi ei wneud ar yr un safle, allan o ddeunyddiau gwastraff.

· Cwmni Gwasanaethau Ynni – yn gwerthu gwres yn hytrach na thanwydd, trwy arsefydlu cyfarpar gwresogi na pherchnogir mohono, ac na wneir gwaith cynnal a chadw arno, gan y defnyddiwr ei hun.

9.5 Dydyw ffioedd aelodaeth ddim yn ffynhonnell sylweddol ar hyn o bryd.  A phrin y bydd y dulliau traddodiadol o godi arian (trwy rafflau a digwyddiadau, ac ati) yn debygol o fod yn berthnasol.  O bosib y byddai sgôp yn y dyfodol ar gyfer datblygu gwasanaethau i aelodau (e.e. busnesau) yn gyfnewid am aelodaeth ar gyfradd uwch.

9.6 Mae rhai sefydliadau wedi dod o hyd i, neu wedi dod i berchnogaeth, rhyw ased neu’i gilydd; yn aml ar ffurf adeilad y gellir ei is-osod neu ei ddefnyddio mewn modd i gynhyrchu incwm cyson.  Fel arfer, adeiladau diangen ydyw’r rhain, sydd wedi sefyll yn wag am rai blynyddoedd ac sydd wedi dadfeilio i fod yn ddolur llygad.  Weithiau bydd arian cyhoeddus neu arian loteri ar gael i’w prynu a’u hadnewyddu.  Yr un adeilad amlwg ar hyn o bryd ym Machynlleth ydyw’r Tŷ Brenhinol, ond y mae cynllun eisoes mewn llaw ar gyfer hwnnw.  Mae’n werth nodi bod Institiwt Owain Glyndŵr yn cynhyrchu incwm o’r un fath oddi wrth drefniadau is-osod; a defnyddir yr arian hwnnw ar ddarparu atyniad y gall ymwelwyr ei weld yn rhad ac am ddim yn y Tŷ Brenhinol.  Pe byddai modd darganfod ffordd i wneud yr Arddangosfa yn un a fyddai’n ei chynnal ei hun yn ariannol, yna byddai’r incwm oddi wrth rent yr is-osodiad yn dod ar gael ar gyfer ei ddefnyddio mewn gwahanol gyfeiriadau er budd a lles y gymuned.

10.0  Talfyriadau a ddefnyddiwyd

BC / BCC
Bwrdd Croeso / Bwrdd Croeso Cymru
Wales Tourist Board
(WTB)

AC
Amgylchedd Cymru
Environment Wales
(EW)

ADC
Awdurdod Datblygu Cymru
Welsh Development Agency
(WDA)

Amc 1
Amcan Un  (Cronfeydd Strwythurol Ewropeaidd)
Objective One [European Structural Funds]
(Obj 1)
Amc 2
Amcan Dau (Cronfeydd Strwythurol Ewropeaidd)
Objective Two [European Structural Funds]
(Obj 2)
ATT
Ardal Twf Twristiaeth
Tourism Growth Area
(TGA)
ATTW
Ardal Twf Twristiaeth Wledig
Rural Tourism Growth Area
(RTGA)
CAMAD
Gweithredu Cymunedol Machynlleth a’r Cylch
Community Action Machynlleth & District
(CAMAD)

CC
Comisiwn Coedwigaeth
Forestry Commission
(FC)
CCC
Cynulliad Cenedlaethol Cymru
National Assembly for Wales
(NafW)

CCGC
Cyngor Cefn Gwlad Cymru
Countryside Council for Wales
(CCW)

CDRhE
Cronfa Datblygu Rhanbarthol Ewropeaidd
European Regional Development Fund
(ERDF)

CG
Cyngor Gwynedd
Gwynedd Council
(GC)

CGY
Canolfan Gwybodaeth Ymwelwyr
Tourist Information Centre
(TIC)

CLT
Cronfa Loteri Traftadaeth
Heritage Lottery Fund
(HLF)
CMGP
Cymdeithas Mudiadau Gwirfoddol Powys
Powys Assoc. for Voluntary Organisations
(PAVO)
CSC
Cyngor Sir Ceredigion
Ceredigion County Council
(CCC)

CSP
Cyngor Sir Powys
Powys County Council
(PCC)

CTA / GTA
Canolfan Technoleg Amgen / Y Ganolfan  ...
Centre for Alternative Technology
(CAT)

ELWa
Addysgu a Dysgu Cymru
Education and Learning Wales 
(ELWa)

LlCC
Llywodraeth Cynulliad Cymru
Wales Assembly Government
(WAG)
MAAC
Mynegai Amryfal Amddifadedd Cymru
Welsh Index of Multiple Deprivation
(WIMD)

PAC
Pecyn Adfywio Cymuned  [ADC]
Community Regeneration Toolkit   [WDA]
(CRT)

PEDD
Partneriaeth Eco Dyffryn Dyfi
Dyfi Eco Valley Partnership
(DEVP)

PTR
Partneriaid Twristiaeth Ranbarthol
Regional Tourism Partnership
(RTP)

RhAC
Rheoli Ansawdd Cyfannol
Integrated Quality Management
(IQM)

TG
Technoleg Gwybodaeth
Information Technology
(IT)

TGCh
Technoleg Gwybodaeth a Chyfathrebu
Information & Communication Technology
(ICT)

UNESCO
Sefydliad Addysgol, Gwyddonol a Diwylliannol
United Nations Educational, Scientific 
(UNESCO)

                                     y Cenhedloedd Unedig
                          and Cultural Organisation

